
ᓯᕗᓕᖅᑎᓂᒃ ᓇᐃᓕᑎᖅᓯᒪᔪᑦ 

 

ᑲᓇᑕᒥ ᑲᑐᔾᔨᖃᑎᒌᑦᑐᑦ ᖃᐅᔨᓴᖅᑕᐅᓂᖏᓐᓄᑦ ᓯᓚᑐᐃᓐᓇᐅᑉ ᐊᓯᔾᔨᐸᓪᓕᐊᓂᖓᓄᑦ (CANDAC) ᑲᔪᓯᓯᒪᔪᑦ 

ᐊᐅᓚᑦᓯᓪᓗᑎᒃ ᐅᑭᐅᖅᑕᖅᑐᒥ ᓯᒪᑐᐃᓐᓇᕐᒥᒃ ᖃᐅᔨᓴᕐᕕᒻᒥ (PEARL). ᑮᓇᐅᔭᐃᑦ ᐃᓂᒋᔭᐅᔫᑉ ᑕᑯᓂᐊᖅᑕᐅᓂᖓᓄᑦ, 

ᐃᓕᓐᓂᐊᖅᑏᑦ ᐃᓚᐅᑎᓐᓂᖏᓐᓄᑦ, ᐃᖅᑲᓇᐃᔭᖅᑏᓪᓗ ᑮᓇᐅᔾᔭᑦᓵᖏᓐᓄᑦ ᐱᓯᒪᔪᑦ ᑲᓇᑕᒥ ᓯᓚᑐᐃᓐᓇᓕᕆᓂᕐᒧᑦ 

ᑎᒥᐅᔪᒧᑦ (CSA) ᖃᖓᑦᑕᖅᑎᑕᐅᓯᒪᔪᓂᒃ ᓇᓗᓇᐃᖅᓯᓂᕐᒧᑦ ᑮᓇᐅᔭᓂᒃ, ᐊᒻᒪᓗ CSA ᐊᒻᒪᓗ ᑐᑭᓯᓂᐊᕐᓂᕐᒧᑦ 

ᖃᐅᔨᒪᔭᕆᐊᓕᓐᓂᓪᓗ ᖃᐅᔨᓴᖅᑏᑦ ᑲᑎᒪᔨᖏᓐᓂᒃ (NSERC) ᖃᐅᔨᓴᕐᓂᕐᒧᑦ ᑮᓇᐅᔭᐃᑦ, ᐊᒻᒪᓗ ᑮᓇᐅᔭᐃᑦ 

ᓯᓚᑦᑐᓴᕐᕕᔾᔪᐊᖓᓂᒃ ᑐᕌᓐᑐ ᐊᒻᒪᓗ ᑎᐅᓪᕼᐊᐅᓯ ᓯᓚᑦᑐᓴᕐᕕᔾᔪᐊᖓᓂᒃ. ᐱᔾᔪᑕᐅᓪᓗᓂ ᐊᑦᑐᐃᓯᒪᓂᖓ ᓄᕙᓐᓇᕐᔪᐊᖅ 19, 

ᐃᓂᒋᔭᑦᑎᓐᓄᑦ  ᐊᑭᓕᖅᑐᕆᐊᓖᑦ ᐊᑉᐸᓯᑦᓯᒪᐃᓐᓇᖅᑐᑦ, ᑲᔪᓯᔪᒥᒃ ᐊᑦᑐᐃᓂᖃᕋᓗᐊᖅᑎᓪᓗᒋᑦ ᐊᐅᓚᓂᐅᔪᓂᒃ ᓱᓇᒃᑯᑏᓪᓗ 

ᖃᓄᐃᓐᓂᖏᓐᓂᒃ. ᐃᓂᒋᔭᐅᔪᒨᕈᓐᓇᔪᔪᒍᑦ ᒪᕐᕉᑦᓱᓄᒃ ᔪᓚᐃᒥ ᐊᐅᒡᒍᓯᒥᓗ 2022−ᒥ ᑲᔪᓯᑎᑦᓯᒋᐊᖅᑐᖅᓴᑕ 

ᐊᓚᒡᒐᐃᑦᑐᒻᒪᕆᓐᓂᒃ ᓱᓇᒃᑯᑎᓂᒃ ᓴᓇᒋᐊᖅᑐᖅᓱᑕ ᑲᔪᓯᑎᑦᓱᑎᓪᓗᒋᓪᓗ ᐃᓚᖏᑦ ᐆᑦᑐᕋᕐᓂᕐᒧᑦ ᐊᐅᓚᓂᐅᔪᑦ. 

ᑕᐃᑲᓃᓐᓂᑎᓐᓂ, ᐊᓚᒡᒐᐃᑦᑐᒻᒪᕆᒻᒥᒃ ᓄᑖᕈᖅᑎᒋᐊᔪᒻᒥᔭᕗᑦ ᖃᕆᑕᐅᔭᒃᑯᑦ ᑐᙵᕕᖃᖅᑐᑦ ᑐᓴᐅᒪᖃᑦᑕᐅᑎᔾᔪᑏᑦ 

ᐋᖅᑮᑦᓱᑕ ᐊᑉᐸᓯᑦᑐᒥ ᓄᓇᕐᔪᐊᑉ ᐊᕙᑖᓂ (LEO) ᖃᖓᑦᑕᖅᑎᑕᐅᓯᒪᔪᓄᑦ ᑐᙵᕕᒻᒥᒃ ᓄᓇᒥ. ᐅᔾᔨᕆᔭᐅᑦᓯᐊᖅᓱᑎᒃ 

ᑲᑎᓯᒪᔪᑦ ᑕᕝᕙᐅᔪᑦ ᑮᓇᐅᔭᐃᑦ ᐱᕕᖃᕈᑎᒋᓯᒪᒐᑦᑎᒍ ᑭᖑᕙᕆᐊᕈᓐᓇᖅᓱᑎᒍ ᐊᐅᓚᓂᕆᔭᓄᑦ PEARL−ᒥ 2022 ᐃᓗᐊᓂ. 

ᐱᓇᓱᐊᕈᑕᐅᓯᒪᑦᓯᐊᖅᑐᑦ ᑐᑦᓯᕋᐅᑎᓂ ᑐᓂᔭᐅᓯᒪᔪᓂ ᑲᓇᑕᒥ ᑐᙵᕕᒻᒧᑦ ᓴᓇᑐᓂᕐᒧᑦ (CFI) ᑐᑭᓯᓂᐊᕐᓂᕐᒧᑦ 

ᐊᐅᓚᔾᔭᒋᐊᕈᑎᒻᒪᕆᐅᔪᓄᑦ (MSI) ᐊᐅᓚᓂᖓᓄᑦ ᕕᕗᐊᕆ 2022−ᒥ ᑖᒃᑯᐊᓗ ᑐᑦᓯᕋᐅᑏᑦ ᐃᑲᔪᖅᑐᖅᑕᐅᓯᒪᒐᓗᐊᖅᑎᓪᓗᒋᑦ 

30−ᓄᑦ ᑎᑎᖅᑲᑎᒍᑦ ᐃᑲᔪᖅᑐᖅᑐᓄᑦ ᑲᑐᔾᔨᖃᑎᑦᑎᓐᓂᒃ ᖁᕕᐊᒋᔭᐅᓯᒪᓪᓚᕆᑦᓱᓂᓗ ᓯᓚᑖᓂᒃ ᑐᑭᓯᓂᐊᖅᑎᓂᒃ ᕿᒥᕐᕈᔩᑦ 

ᑲᑎᒪᔨᕋᓛᖏᓐᓂᒃ, ᕿᐱᓗᑦᑕᐅᓪᓚᕆᑦᓯᒪᔪᖅ CFI−ᑯᓐᓄᑦ. ᐅᖃᖃᑎᖃᖅᓯᒪᐃᓐᓇᖅᑐᑦ ᖃᐅᔨᒪᔭᐅᒐᓂ ᐊᐃᑦᑐᐃᓯᒪᔪᓂᒃ 

ᓇᓗᓇᐃᖅᓯᓯᒪᔪᑦ ᐃᑲᔪᖅᑐᕈᒪᓂᕋᖅᓱᑎᒃ PEARL ᐊᐅᓚᓂᖏᓐᓂᒃ ᐱᒻᒪᕆᒃᑯᑦ. ᐊᐅᓚᓂᖅ ᑲᔪᓯᓯᒪᒐᓗᐊᖅᑎᓪᓗᒍ 2022-ᒥ, 

ᓱᓕ ᐅᑕᖅᑭᔪᒍᑦ ᑮᓇᐅᔭᓂᒃ. ᓄᕙᓐᓇᕐᔪᐊᖅ ᓱᓕ ᐊᑦᑐᐃᓂᖃᓪᓚᕆᑦᓯᒪᔪᖅ ᓇᔫᑎᓂᑦᑎᓐᓂᒃ ᔪᕇᑲᒥ, 44−ᑐᐃᓐᓇᕐᓂᒃ 

ᐃᓄᖃᖅᓱᓂ ᔪᕇᑲᒥ 2022−ᒥ, ᐃᓄᐃᓴᓪᓕᓯᒪᓪᓚᕆᑦᑐᑦ ᐊᕐᕌᒍᓂ ᖄᖏᖅᓯᒪᔪᓂ. ᖃᑦᓯᐊᖅᑎᒐᓛᑦᓱᑕ ᑲᑎᒪᖃᑎᖃᖅᓯᒪᔪᒍᑦ 

ᐊᖓᔪᖅᑲᐅᑎᖏᓐᓂᒃ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓂᒃ ᑲᓇᑕᒥ (ECCC) ᐊᒻᒪᓗ CSA ᐊᖓᔪᖅᑲᐅᑎᖏᓐᓂᒃ 

ᐅᖃᖅᓯᒪᔪᐃᓐᓇᐅᑦᓱᑎᒃ PEARL ᐊᑑᑎᖃᓪᓚᕆᒋᐊᖓ ᑲᔪᓯᒋᐊᖃᕆᐊᖓᓗ. ᕿᒥᕐᕈᕙᓪᓕᐊᓯᒪᖏᓐᓇᖅᑐᒍᑦ 

ᓇᓖᕌᕋᑦᓴᐅᑎᑕᐅᔪᓂᒃ ᐊᑦᑐᐊᔪᓄᑦ ᒐᕙᒪᒃᑯᖏᓐᓂ ᑲᓇᑕᐅᑉ ᑮᓇᐅᔭᓄᑦ ᐊᐅᓚᔾᔭᒋᐊᕈᑎᓄᑦ, ᐊᒻᒪᓗ ᓇᒻᒥᓂᓕᓐᓄᑦ 

ᐊᐃᑦᑑᑕᐅᔪᓂᒃ. ᑕᐃᒪᐃᖃᑦᑕᖅᓯᒪᒐᑦᑕ ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ, ᐃᓘᓐᓇᑎᐅᖏᑦᑐᖅ ᐊᖏᖃᑎᒌᒍᑎᒋᓯᒪᔭᕗᑦ 

(MoUs) ECCC−ᑯᓐᓄᑦ ᐋᖅᑭᑦᓯᒪᔪᐃᓐᓇᐅᖏᑦᑐᑦ ᑭᓯᐊᓂ ᐊᑲᐃᓪᓕᐅᕈᑎᒻᒪᕆᐅᓯᒪᙱᑦᑐᖅ. ᑲᔪᓯᑎᑦᓯᓯᒪᖏᓐᓇᖅᑐᒍᑦ 

ᐃᖏᕐᕋᔪᓂᒃ ᑐᓴᐅᒪᖃᑦᑕᐅᑎᓂᐅᔪᓂᒃ ECCC−ᑯᓐᓂ ᐊᖓᔪᖅᑲᐅᑎᖏᓐᓂᒃ.  

 

ᓴᓂᕌᒍᑦ ᐊᑦᑐᐃᓂᒪᖓᓂᑕ ᓄᕙᓐᓇᕐᔪᐊᖅ 19, ᐊᐅᓚᓂᕆᔭᕗᑦ ᓱᓕ ᑐᕌᕋᖅᑕᖃᖅᑐᖅ ᒥᑦᓵᓂ 330 ᐊᐅᓚᑦᓯᔨᖃᕐᓂᕐᒥᒃ 

ᐅᓪᓗᓂᒃ ᐊᕐᕌᒍᑕᒫᑦ, ᓱᓕᓗ ᑲᔪᓯᓯᒪᐃᓐᓇᖅᑐᒍᑦ ᐃᓄᖃᓗᐊᙱᑦᑐᒥᒃ ᑲᔪᓯᑎᑦᓯᒋᐊᑦᓴᖅ ᐊᒥᓲᒍᓐᓇᕐᓂᓕᒫᖏᓐᓂᒃ ᓱᓇᒃᑯᑏᑦ. 

2022−ᒥ, ᐋᓐᓄᓘ ᕼᐋᓪ ᑲᔪᓯᓯᒪᔪᖅ ᐊᐅᓚᑦᓯᔨᑐᐊᕆᑦᓱᑎᒍᑦ ᓱᓕᓗ ᕿᓂᕐᓂᐊᖅᓱᑕ ᐊᓯᖏᓐᓂᒃ ᐊᐅᓚᑦᓯᔪᑦᓴᓂᒃ 

ᑮᓇᐅᔭᐃᑦ ᐊᑦᓱᖏᖅᓯᒪᓕᑐᐊᖅᐸᑕ. ᓱᓕᓗ ᑲᔪᓯᓯᒪᔪᒍᑦ ᑲᑎᖅᓱᖅᓯᒪᔪᔪᑦ ᐃᑖᒐᓱᐊᖅᓱᒋᑦ ᑲᓇᑕᒥ ᓄᓇᕐᔪᐊᕐᒥᓗ 

ᑲᑎᖅᓱᖅᓯᒪᔪᓂᒃ ᕿᒥᕐᕈᕕᑦᓴᓄᑦ. ᑲᔪᓯᑎᑦᓯᒍᓐᓇᔪᙱᑦᑐᒍᑦ ᐅᑭᐅᖅᑕᖅᑐᒥ ᓯᕿᓂᐅᑉ ᓄᐃᑉᐸᓪᓕᐊᓂᖓᓄᑦ ᖃᐅᔨᓴᕈᑎᓂᒃ 

2022−ᒥ ᐱᔾᔪᑕᐅᓪᓗᓂ ᐊᕐᕕᖅᑕᕆᐊᖃᙱᑎᑕᐅᓂᖅ ᓄᕙᓐᓇᕐᔪᐊᖅ 19−ᒧᑦ. ᑭᓯᐊᓂᓕ. ᐊᐅᔭᒃᑯᑦ ᐃᖏᕐᕋᓂᖅ 

ᐃᑲᔪᖅᓯᒪᔪᖅ ᐃᓚᖓᒍᑦ ᑮᓇᐅᔭᖃᖅᑎᑕᐅᓯᒪᑦᓱᓂ ᑲᓇᑕᒥ ᓯᓚᑐᐃᓐᓇᕐᓕᕆᓂᕐᒧᑦ ᑎᒥᐅᔪᓄᑦ.  

 

2022−ᒥ, ᐳᓛᕆᐊᖅᓴᑕᐅᔪᔪᒍᑦ ᒪᕐᕉᓐᓄᑦ ᖃᐅᔨᓴᕐᕕᒻᒧᑦ, ᐅᔾᔨᕆᔭᐅᒋᐊᖃᖅᓱᓂᓗ ᑖᓐᓇ ᓈᓴᐅᑎᓪᓚᑐᖅ 

ᑕᐃᒪᐃᓕᖓᓚᕿᕗᖅ ᐊᕐᕕᖅᑕᕆᐊᖃᙱᓐᓂᖅ ᐱᔾᔪᑕᐅᓯᒪᓪᓗᓂ ᐊᒻᒪᓗ ᐱᓇᓱᐊᕈᓯᓕᒫᒥᒃ ᖃᐅᔨᓴᖅᓴᐅᒋᐊᖃᕐᓂᖅ 

ᑎᑭᐅᑎᙱᓂᑦᑎᓐᓂ ᔪᕇᑲᒧᑦ. ᑎᑎᕋᖅᐸᓪᓕᐊᓯᒪᖏᓐᓇᖅᑐᒍᑦ ᖃᐅᔨᓴᕈᑎᓂᒃ ᐸᐃᑉᐹᓂᒃ ᐱᓕᕆᖃᑎᒌᑦᑐᓄᑦ 

ᕿᒥᒃᕈᔭᐅᕙᑦᓱᑎᒃ ᐊᒻᒪᓗ ᐅᓂᒃᑲᖃᖅᓱᑕ ᐊᒥᓱᓂᒃ ᑲᓇᑕᒥ ᓄᓇᕐᔪᐊᕐᒥᓗ ᑲᑎᒪᓂᕐᔪᐊᕐᓂ ᑲᑎᒪᓯᓐᓈᓪᓗ ᐃᓕᓐᓂᐊᕐᓂᐅᔪᓂ 

(ᐃᓱᐊᓃᑦᑐᖅ C). ᐃᓚᒋᔭᐅᔪᓄᑦ ᐊᑕᐅᓯᐅᙱᑦᑐᓄᑦ ᓄᓇᓕᕐᔪᐊᖃᑎᒌᙱᑦᑐᓄᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥᒃ 

ᑐᑭᒧᐊᑦᑎᑦᓯᓂᐅᒐᓱᐊᖅᑐᓄᑦ ᓲᕐᓗ SAON, ᑲᔪᓯᔪᒥᒃ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᑲᓲᒪᖃᑎᒌᑦᑐᓄᑦ, ᐊᒻᒪ IASOA, 

ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐊᐅᓚᓂᐅᔪᒧᑦ ᕿᒥᕐᕈᑦᓱᑎᒃ ᓯᓚᐃᓐᓇᕐᒥᒃ, ᐃᑲᔪᖅᓯᑎᓪᓗᑎᓪᓗ PEARL ᖃᐅᔨᓴᕐᓂᕐᒥᒃ 

ᑲᑎᖅᓱᐃᕕᓐᓄᑦ ᖃᑦᓯᒐᓛᓄᑦ ᓄᓇᕐᔪᐊᕐᒥ ᖃᐅᔨᓴᕐᓂᕐᒧᑦ ᑲᓲᒪᖃᑎᒌᑦᑐᓄᑦ.  

CANDAC−ᑯᑦ ᑲᔪᓯᓯᒪᔪᑦ ᒪᓂᒪᑎᑦᓯᑦᓱᑎᒃ ᐃᑲᔫᑎᑦᓴᓂᒃ ᐃᓕᓐᓂᐊᑎᑦᓯᔪᓄᑦ ᐊᑐᐃᓐᓇᐅᑦᓱᑎᒃ ᐃᑭᐊᖅᑭᕕᑦᑎᓐᓂ 

(https://www.pearl-candac.ca/website/index.php/publications/education-outreach/) ᐊᒻᒪᓗ ᑲᔪᓯᑦᓱᑕ 

ᐃᓚᐅᑎᓐᓂᕐᒧᑦ ᐃᓕᓐᓂᐊᑎᑦᓯᔩᑦ ᐃᓕᓐᓂᐊᖅᑐᑦ ᑲᑎᒪᓂᕐᔪᐊᖏᓐᓄᑦ ᐊᒻᒪᓗ ᑐᑭᓯᓂᐊᕐᓂᕐᒧᑦ ᐃᑲᔫᑎᓂᒃ ᐃᓕᓐᓂᐊᖅᑎᓂᒃ, 

ᐊᐅᓚᓂᐅᔪᑦ ᐃᓄᐃᓴᓪᓕᕚᓪᓕᖅᑎᑕᐅᓯᒪᒐᓗᐊᖅᓱᑎᒃ ᓄᕙᓐᓇᕐᔪᐊᕐᒧᑦ.   

 

ᒫᓐᓇ ᑮᓇᐅᔭᐃᑦ ᓱᓕ ᐊᒥᒐᖅᑐᑦ ᓴᖅᑮᑲᓐᓂᓂᕐᒧᑦ ᐃᖅᑲᓇᐃᔭᐃᓐᓇᖅᑐᓂᒃ ᐊᐅᓚᓂᖃᕐᕕᐅᔪᓂ. ᑲᔪᓯᒍᓐᓇᔪᙱᓇᑦᑕ 

ᐅᐱᕐᖔᒃᑯᑦ ᐊᐅᔭᒃᑯᓪᓗ ᐊᐅᓚᑦᓯᓂᕐᒥᒃ ᓱᓇᒃᑯᑎᑦᑎᓐᓂᒃ, ᓄᑖᓂᒃ CANCAC−ᒧᑦ ᐃᓚᒋᔭᐅᔪᓂᒃ ᔪᕇᑲᓕᐊᕈᔾᔨᓂᕐᓂᒥᒃ, 

ᑲᔪᓯᑎᑕᐅᓗᑎᓪᓗ ᓴᓇᒋᐊᕆᐊᓖᑦ. CANDAC ᓱᓇᒃᑯᑎᖏᑦ ᐃᖏᕐᕋᑦᓯᐊᕈᓐᓃᐸᓪᓕᐊᔪᒻᒪᑕ 2022 ᐱᒋᐊᖅᐸᓪᓕᐊᓕᖅᑎᓪᓗᒍ, 

ᑭᓯᐊᓂ ᐊᐅᔭᒃᑯᑦ ᑕᑯᓂᐊᕋᑦᑕ, ᐃᓱᓕᑦᑎᓪᓗᒍ 2022 ᐊᒥᓱᑦ ᓱᓇᒃᑯᑏᑦ ᐃᖏᕐᕋᔪᔪᑦ ᑕᐃᒫᓪᓗ ᓂᕆᐅᒋᔭᐅᓪᓗᑎᒃ.  

 

ᖄᖓᒍᑦ ᐊᑦᑐᐃᓂᖓᑕ ᓄᕙᓐᓇᕐᔪᐊᑉ, ᓱᓕ ᑲᔪᓯᓯᒪᔪᒍᑦ ᐊᑑᑎᑦᓱᑕ ᐊᑦᓱᕈᕐᓇᖅᑐᓂᒃ, ᐱᖃᓯᐅᑎᑦᓱᓂ ᐃᖅᑲᓇᐃᔭᖅᑏᑦ 

ᓄᖅᑲᖃᑦᑕᕐᓂᖏᑦ, ᐱᖃᓯᐅᑎᑦᓱᑎᒃ ᐊᐅᓚᑦᓯᔩᑦ, ᐃᓕᓐᓂᐊᖅᑏᑦ ᐊᒻᒪᓗ ᓱᓇᒃᑯᑎᓕᕆᓂᕐᒧᑦ ᐃᑲᔪᖅᑏᑦ. ᐱᓕᕆᖃᑎᒌᑦᓱᑕ, 

ᓱᓕ ᐃᖅᑲᓇᐃᔮᖃᐃᓐᓇᖅᑐᒍᑦ ᐱᔨᑦᓯᖅᓱᑕ ᑕᕝᕙᐅᔪᓄᑦ ᓱᓇᒃᑯᑎᓄᑦ ᐃᓚᕙᓪᓕᐊᑦᓱᒋᓪᓗ ᓄᑖᓂᒃ ᓱᓇᒃᑯᑎᓂᒃ 

ᐊᖏᓪᓕᕚᓪᓕᑎᑦᓯᓂᐊᖅᑐᓂᒃ ᐊᑑᑎᖃᕐᓂᑎᓐᓂᒃ ᑐᑭᓯᓂᐊᕐᓂᕐᒨᖓᔪᓄᑦ. 2023−ᒥ, ᑮᓇᐅᔭᖅᑕᖃᖅᐸᑦ, ᓂᕆᐅᑦᑐᒍᑦ 

ᐊᑦᓱᕉᑎᖃᕐᓂᐊᕆᐊᑦᓴᖅ ᑲᔪᓯᑎᓪᓗᒋᑦ ᑖᒃᑯᐊ ᓄᑖᕈᖅᑎᕆᓂᕐᒧᑦ ᐱᕚᓪᓕᑎᑦᓯᓂᕐᒧᓪᓗ PEARL ᐊᐅᓚᓂᑦᑎᓐᓂᒃ ᐊᒻᒪᓗ 

ᑐᑭᓯᓂᐊᓂᕐᒧᑦ ᐊᓂᐊᑦᑕᑎᓐᓂᒃ. ᕿᓂᕐᒥᔪᒍᑦ ᑮᓇᐅᔭᓂᒃ ᐊᖏᓪᓕᒋᐊᕈᓪᓗᒋᑦ ᐊᐅᓚᓂᕆᔭᕗᑦ ᓄᓇᓕᓐᓄᑦ ᓄᓇᕗᒻᒥ.  

ᓇᓗᓇᐃᔭᐃᓂᖅ 

 

2022 ᐱᖓᔪᒋᔭᐅᔪᖅ ᐊᕐᕌᒍᓄᑦ ᐊᐅᓚᓂᐅᔪᕗᑦ ᐊᑦᑐᖅᑕᐅᓯᒪᓪᓚᕆᑦᓱᓂ ᓄᕙᓐᓇᕐᔪᐊᖅ 19−ᒧᑦ. ᐊᐅᓚᓂᕆᔭᕗᑦ 

ᖃᐅᔨᓴᕐᓂᕐᒧᑦ ᑲᔪᓯ/ᒍᑎᒋᓯᒪᔭᕗᑦ ᖃᐅᔨᓴᕆᐊᓕᓪᓗᐊᑕᕐᓄᑦ ᐱᕕᖃᕈᑎᒋᑦᓱᒍᓗ ᑲᔪᓯᐅᑎᓪᓗᒋᑦ ᒪᑭᒪᔭᐅᓂᖏᑦ ᓱᓇᒃᑯᑎᑦᑕ. 

2022−ᒥ, ᐃᓕᓯᒪᔪᕐᔪᐊᖅ ᑭᒻᕗᓕ ᓯᑐᕌᖕ ᑲᒪᔨᕈᖅᓯᒪᔪᖅ PEARL−ᒥ ᖃᐅᔨᓴᖅᑎᓪᓗᐊᑕᐅᑦᓱᓂ (PI), ᐃᑲᔪᖅᑐᖅᑕᐅᑦᓱᓂ 

ᐃᓕᓯᒪᔪᕐᔪᐊᒧᑦ ᑲᐃᓕ ᐅᐊᑲ ᑐᖏᓕᕆᔭᐅᑦᓱᓂ ᖃᐅᔨᓴᖅᑎᓪᓗᐊᑕᕐᒧᑦ, ᐊᒻᒪᓗ ᐃᓕᓯᒪᔪᕐᔪᐊᖅ ᔭᐃᒻᔅ ᑐᕋᒪᓐ PI 

Emeritus−ᖑᑦᓱᓂ. ᐃᓕᓯᒪᔪᕐᔪᐊᖅ ᐱᐊᕐ ᕗᒍ  ᓱᓕ PEARL−ᒥ ᐊᖓᔪᖅᑳᖑᔪᖅ ᐊᒻᒪᓗ ᐋᓐᓄᓘ ᕼᐋᓪ PEARL−ᒥ 

ᐊᐅᓚᑦᒥᓯᔨᐅᔪᑦᓱᓂ.  

 

ᐱᔭᕇᕋᑦᑎᒍᑦ ᐅᑭᐊᒃᑯᑦ 2021−ᒧᑦ ᖃᐅᔨᓴᕆᐊᕋᑦᑕ ᐃᓂᒋᔭᑦᑎᓐᓄᑦ, ᓂᕆᐅᓪᓚᕆᓚᐅᖅᓯᒪᔪᒍᑦ ᑲᔪᓯᒥᓂᐊᕆᐊᖏᑦ 

ᐊᐅᓚᓂᕗᑦ ᑕᐃᒪᐃᑉᐸᓚᐅᕐᒪᑦ ᓄᕙᓐᓇᕐᔪᐊᑉ ᓯᕗᓂᖓᓂ. ᑭᓯᐊᓂᓕ, ᓇᓗᓇᕈᓐᓃᔪᔪᖅ 2022−ᒥ ᓱᓕ ᑲᔪᓯᒍᓐᓇᙱᒋᐊᖏᑦ. 

ᐃᓘᓐᓇᒐᓚᑎᒃ PEARL−ᒥ ᓱᓇᒃᑯᑏᑦ ᐃᖏᕐᕋᔪᔪᑦ ᐃᓱᐊᓂ 2021, ᑭᓯᐊᓂ ᐊᑯᓂ ᐃᓄᖃᙱᑯᑖᓚᐅᖅᓱᓂ, ᓱᓇᒃᑯᑏᑦ ᓱᓕ 

ᐊᔪᓕᖃᑦᑕᓕᔪᔪᑦ. ᐅᖓᓯᑐᒥ ᖃᐅᔨᐅᓴᕐᓂᕐᒧᑦ ᐊᐅᓚᓂᕗᓪᓗ ᐱᔪᓐᓇᕐᓂᖃᖅᑎᑦᓯᓯᒪᔪᑦ ᑲᔪᓯᑎᑦᓯᒍᓐᔪᓇᖅᓱᑎᒃ ᐃᓚᖏᓐᓂᒃ 

ᐆᑦᑐᕋᕐᓂᐅᑉ, ᑭᓯᐊᓂ ᑕᐃᒃᑯᐊ ᓇᔫᑎᒍᑕᐅᒋᐊᓖᑦ ᐆᑦᑐᕋᕐᓃᑦ PEARL−ᒥ ᐊᐅᓚᑦᓯᔨᒧᑦ ᓱᓕ ᐊᔪᕐᓇᔪᔪᑦ. ᔪᓚᐃ 

ᓄᙳᖅᐸᓯᖓᓂ, PEARL−ᒥ ᐊᖓᔪᖅᑳᖅ ᐱᐊᕐ ᕗᒍᓪ ᐊᒻᒪᓗ PEARL−ᒧᑦ ᐊᐅᓚᑦᓯᔨ ᐋᓐᓄᓘ ᕼᐋᓪ ᐅᑎᕈᓐᓇᖅᓯᔪᔫᒃ 

PEARL−ᒧᑦ ᓴᓇᒋᐊᖅᑐᖅᓱᑎᒃ ᓴᓇᒋᐊᓕᓐᓂᒃ ᖃᑦᓯᒐᓛᓄᑦ ᓱᓇᒃᑯᑎᓄᑦ. ᐊᒻᒪᓗ, ᐋᖅᑮᒍᓐᓇᔪᒻᒥᔫᒃ Galaxy OneWeb Low 

Earth Orbit (LEO) ᖃᖓᑦᑕᖅᑎᑕᐅᓯᒪᔪᒨᖓᔪᒥᒃ ᐊᓪᓕᕋᐅᔭᕐᒥᒃ ᖃᕆᑕᐅᔭᒃᑯᑦ ᑲᓲᒪᑦᓯᐊᕈᓐᓇᕈᒪᓪᓗᑎᒃ. ᐃᓘᓐᓈᒍᑦ, 

ᐱᑐᖃᕈᖅᐸᓪᓕᐊᓂᖏᑦ ᓱᓇᒃᑯᑎᑦᑕ ᓱᓕ ᐃᓱᒫᓗᓐᓇᐃᓐᓇᕐᑐᖅ ᑕᐃᒪᐃᒻᒪᑦ ᖃᐅᔨᓴᑦᓯᐊᖅᑕᐹᓗᕗᑦ, ᐊᐅᓚᓂᖃᕋᓗᐊᖅᓱᑕ 

ᑐᙵᕕᖃᖅᓱᑕ ᐃᑲᔫᑕᐅᔪᓂᒃ ᐊᑑᑎᙱᖔᖅᓱᒋᑦ ᐊᐅᓚᓂᐅᔪᑦ ᐊᖏᓪᓕᑎᕆᕙᒻᒪᑕ ᑖᒃᑯᓇᙵᑦ ᐊᑲᐃᓪᓕᐅᕈᑕᐅᔪᓂᒃ. 

ᓱᓇᒃᑯᑎᓄᑦ ᐊᑲᐃᓪᓕᐅᕈᑎᓪᓗᐊᑕᐊᔪᑦ ᑐᕌᖓᓯᒪᒐᓗᐊᖅᓱᑎᒃ Bruker IFS125HR ᐊᒻᒪᓗ ᐊᑦᑐᐊᔪᓄᑦ ᐊᐅᓚᓂᐅᔪᕗᑦ. 

ᐊᓯᔾᔨᖅᑕᐅᓯᒪᔪᖅ ᕿᕐᖑᑎ ᐋᖅᑭᑦᑕᐅᑦᓱᓂ ᐅᑭᐊᖓᓂ 2021, ᑭᓯᐊᓂ ᐃᖅᑲᓇᐃᔮᖑᓂᑯᒋᔪᔭᖓᓄᑦ ᓯᕿᓂᖃᕈᓐᓃᑎᓪᓗᒍ 

ᐅᑦᑑᕙᒥ, ᖃᐅᔨᓴᕋᑦᓴᐅᔪᙱᑦᑐᖅ ᐃᓗᐃᑦᑑᓈᖅᑎᓪᓗᒍ.  

 

ᖃᐅᔨᓴᕐᓂᕐᒧᑦ ᐊᐅᓚᓂᕆᔭᓄᑦ ᑲᑎᖅᓱᖅᓯᒪᔪᓪᓗ ᓱᓕ ᑲᔪᓯᔪᑦ ᐊᑑᑎᖃᓪᓚᕆᑦᓱᑎᒃ ᓄᓇᕐᔪᐊᕐᒥ ᑲᑐᔾᔨᖃᑎᑦᑎᓐᓄᑦ ᐊᒻᒪᓗ 

ᑲᑐᔾᔨᖃᑎᒋᔭᑦᑎᓄᑦ ᐊᔾᔨᒌᙱᑦᑐᓂ ᓄᓇᕐᔪᐊᕐᒥ ᐱᓇᓱᐊᕐᓂᐅᔪᓂ ᓲᕐᓗ ᑲᑎᑦᓱᑎᒃ Carbon Column Observing 

ᑲᓲᒪᖃᑎᒌᑦ (TCCON), ᑲᓲᒪᖃᑎᒌᑦᑐᑦ ᖃᐅᔨᓴᖅᑕᐅᓂᖏᓐᓄᑦ ᓯᓚᑐᐃᓐᓇᕐᒥ ᐊᓯᔾᔨᐸᓪᓕᐊᓂᕐᒥᒃ (NDACC), Pandonia 

ᓄᓇᕐᔪᐊᕐᒥ ᑲᓲᒪᖃᑎᒌᑦᑐᑦ (PGN), Aerosol Robotic ᑲᓲᒪᖃᑎᒌᑦ (AERONET), ᐊᒻᒪᓗ ᑐᑭᓯᓂᐊᕐᓂᕐᒧᑦ ᑲᑎᒪᔨᕋᓛᑦ 

ᐅᑯᓄᖓ Solar Terrestrial Physics (SCOSTEP). ᐃᓚᒋᐊᖅᓱᑎᒃ 2021−ᒥ MicroPulse Lidar−ᒥᒃ, PEARL ᒫᓐᓇ 

ᑭᒡᒐᖅᑐᖅᑕᐅᔪᖅ ᐅᕙᓂ NASA Micro-Pulse Lidar ᑲᓲᒪᖃᑎᒌᑦᑐᓂ (MPLNET). PEARL ᑲᔪᓯᓯᒪᐃᓐᓇᖅᑐᖅ ᐱᒻᒪᕆᐅᓪᓗᓂ 

ᐃᓂᒋᔭᐅᔪᖅ ᖃᖓᑦᑕᖅᑎᑕᐅᓯᒪᔪᓂᒃ ᓇᓗᓇᐃᖅᓯᕕᐅᑦᓱᓂ, ᐊᒻᒪᓗ ᑲᓇᑕᒥ ᓯᓚᐃᓐᓇᓕᕆᓂᕐᒧᑦ ᑎᒥᐅᔪᖅ (CSA) 

ᐃᑲᔪᖅᑐᖅᓯᒪᐃᓐᓇᖅᑐᑦ ᐊᐅᓚᓂᕆᔭᑦᑎᓐᓂᒃ ᑮᓇᐅᔭᖃᖅᑎᑦᓯᑦᓱᑎᒃ ᐅᐱᕐᖓᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ACE/OSIRIS 

ᓇᓗᓇᐃᖅᓯᓂᕐᒧᑦ ᐊᐅᓚᓂᐅᔪᑦ. ᐊᐅᔭᐅᓂᖓᓂ, ᑮᓇᐅᔭᖅᑑᑎᖃᓪᓚᕆᓚᐅᖅᓯᒪᔪᒍᑦ ᐋᖅᑭᐅᒪᔾᔪᑎᑦᑎᓐᓄᑦ, ᐋᖅᑭᑦᑕᐅᑦᓱᓂ 

LEO ᓄᓇᒥᒃ ᑐᙵᕕᐅᔪᖅ. ᐊᐅᓚᐅᑏᑦ ᖃᒥᓐᓂᑰᑎᓪᓗᒋᑦ ᐊᓚᒐᐃᑦᑐᒻᒪᕆᒻᒥᒃ ᐋᖅᑭᑦᓱᕆᐊᖃᒃᑲᓐᓂᓚᐅᖅᓯᒪᒻᒪᑦ 

ᐊᑐᐃᓐᓇᖃᕐᓂᕗᑦ ᒪᓕᒐᕐᓂᒃ ᐊᒻᒪᓗ ᓄᓇᓕᓐᓂ ᐊᐅᓚᑦᓯᕙᑦᑐᖅ ᑲᓱᑦᑎᑦᓯᕙᖅᑐᖅ ᐊᔾᔨᒌᙱᑦᑐᓄᑦ PEARL ᐃᓂᒋᔭᖏᓐᓄᑦ. 

ᓂᕆᐅᑦᑐᒍᑦ ᑲᔪᓯᓂᐊᕆᐊᑦᓴᖅ ᑮᓇᐅᔭᖅᑑᑎᖃᕐᓗᑕ ᐋᖅᑭᐅᒪᔾᔪᑎᑦᑎᓐᓂᒃ ᑭᙴᒪᒋᔭᐅᔪᑦ ᓴᖅᑭᐸᓪᓕᐊᑎᓪᓗᒋᑦ. 

ᑲᔪᓯᓯᒪᐃᓐᓇᖅᑐᒍᑦ ᑲᒪᑦᓱᑕ ᐃᑲᔪᖅᑎᑦᑕ ᓱᓇᒃᑯᑎᖏᓐᓂᒃ ᒪᑐᐃᖓᐃᓐᓇᖅᓱᑕᓗ ᐅᖃᖃᑎᖃᕐᓂᕐᒧᑦ CANDAC−ᑯᓐᓄ 

ᑐᑭᓯᓂᐊᖅᑎᐅᙱᑦᑐᓄᑦ ᕿᓂᖅᑐᓄᑦ ᐅᑭᐅᖅᑕᖅᑐᒥ ᖃᐅᔨᓴᕐᕕᑦᓴᓂᒃ ᐃᓂᐅᔪᓂᒃ.   

 

ᑲᑐᔾᔨᖃᑎᕗᑦ ᒥᐊᓕᒐᐃᑦ ᓄᓇᖓᓐᓂᒃ ᐊᒻᒪᓗ ᑲᓇᑕᒥ ᐃᒪᕐᒧᑦ ᓯᓚᐃᓐᓇᕐᒧᓪᓗ ᐊᐅᓚᑦᓯᔨᔾᓂᒃ (NOAA) ᓇᓗᓇᐃᖅᓯᓯᒪᔪᕗᑦ 

ᓅᒋᐊᖃᕐᓂᕋᖅᓱᑎᒃ ᐃᓚᐅᑎᕐᓂᕐᒥᒃ ᖃᐅᔨᕐᓴᓂᕐᒧᑦ ᐊᐅᓚᓂᐅᔪᓂᒃ ᐃᑲᔪᖅᑐᐃᔨᐅᓂᖅᓴᐅᓂᕐᒧᑦ ᐊᐅᓪᓛᑎᑦᓯᓯᒪᑦᓱᑎᓪᓗ 

ᓇᒻᒥᓂᖃᕐᓂᕐᒥᒃ ᖃᑦᓯᒐᓛᓂᒃ ᓱᓇᒃᑯᑎᓂᒃ PEARL CANDAC ᑐᑭᓯᓂᐊᖅᑎᓄᑦ. ᐊᑦᑐᐃᓂᖃᒻᒪᕆᓐᓂᐊᖏᑦᑐᖅ ᑐᑭᓯᓂᐊᕈᑎᓂᒃ 

ᑖᒃᑯᓇᙵᑦ ᓱᓇᒃᑯᑎᓂᒃ PEARL CANDAC ᑐᑭᓯᓂᐊᖅᑎᓄᑦ. ᐊᑦᑐᐃᓂᖃᒻᒪᕆᓐᓂᐊᖏᑦᑐᖅ ᑐᑭᓯᓂᐊᕈᑕᐅᔪᓂᒃ ᑖᒃᑯᓇᙵᑦ 

ᓱᓇᒃᑯᑎᓂᒃ ᐃᓚᐅᑎᖏᓐᓇᕐᓂᐊᕐᓂᖏᓐᓄᑦ ᕿᒥᕐᕈᔭᐅᓂᖏᓐᓄᑦ ᑲᑎᖅᓱᖅᑕᐅᓯᒪᔪᑦ.  

 

 

 



ᒪᑉᐱᒐᖅ 5 ᐅᑯᓇᓂ 11−ᓂ 

 

 

ᑲᑎᖅᓱᖅᓯᒪᔪᑦ ᑲᑎᓱᖅᑕᐅᓯᒪᔪᓃᙶᖅᑐᓪᓗ PEARL−ᒥᒃ ᑲᔪᓯᔪᑦ ᐃᓚᒍᑦᓯᐅᔾᔭᐅᓯᒪᑦᓱᑎᒃ ᐅᑭᐅᖅᑕᖅᑐᒥ 

ᑲᑎᖅᓱᖅᑕᐅᓯᒪᔪᓅᖓᔪᓄᑦ ᐊᒻᒪᓗ ᐊᔾᔨᒌᙱᑦᑐᓄᑦ ᓄᓇᕐᔪᐊᕐᒥ ᑲᑎᖅᓱᐃᕕᓐᓄᑦ. ᑐᓂᓯᔪᒍᑦ ᓱᑲᑦᑐᒥᒃ ᐊᐅᓪᓛᑎᑦᓯᓂᕐᒧᑦ 

ᑲᑎᖅᓱᖅᓯᒪᔪᓂᒃ ᑖᒃᑯᓇᙵᑦ UV-ᑕᑯᑦᓴᐅᔪᒥᒃ ᑲᓲᒪᒍᑏᑦ, FTS, ᐊᒻᒪᓗ ᐃᔭᕈᕙᐅᔭᕐᒨᖓᔪᑦ ᑕᕆᐅᑉ ᐊᑭᐊᓂ ᓯᓚᐃᓐᓇᕐᒧᑦ 

ᖃᐅᔨᓴᕐᓂᒧᑦ ᐱᔨᑦᓯᕋᖅᑎᓂ (CAMS) ᐃᓚᒋᔭᐅᓪᓗᓂ ᖃᐅᔨᓴᕐᓂᖏᓐᓄᑦ CAMS ᓄᓇᕐᔪᐊᕐᒥ ᓯᕗᓂᕆᔭᐅᔪᓄᑦ 

ᒪᓂᒪᑎᑕᐅᔪᓂ.  

 

ᓱᓇᒃᑯᑏᑦ ᐋᖅᑭᓱᖅᑕᐅᓂᖏᑦ, ᐲᔭᖅᑕᐅᓂᖏᑦ, ᐋᖅᑭᒋᐊᖅᑕᐅᓂᖏᓪᓗ  

 

ᑭᓪᓕᖏᓐᓅᖓᔪᓂᒃ ᖃᐅᔨᓴᕐᕕᒃ 

 

ᓱᓇᒃᑯᑎᓂᒃ ᐲᖅᑕᐅᔪᖃᔪᙱᑦᑐᖅ ᑭᓪᓕᖏᓐᓅᖓᔪᓂᒃ ᖃᐅᔨᓴᕐᕕᒻᒥᒃ ᑕᕝᕙᓂ ᐊᕐᕌᒍᒥ. Cimel ᓯᕿᓂᕐᒥᒃ ᐊᔾᔨᓕᐅᕈᑎ 

ᐋᖅᑭᑦᑕᐅᔪᙱᑦᑐᖅ ᓂᕆᐅᒃᑲᓗᐊᖅᑐᒍᑦ ᐅᑎᕋᔭᕆᐊᖓ ᐅᑎᕈᓐᓇᑦᓯᐊᓕᕐᓂᕈᑦᑕ ᔪᕇᑲᒧᑦ. Bruker IFS125HR ᐆᑦᑐᕈᑏᑦ 

ᐊᓯᔾᔨᖅᑕᐅᔪᔪᑦ ᐅᑭᐊᒃᑯᑦ 2021 ᑕᐃᑯᙵᖅᓱᑕ, ᑲᔪᓯᒍᓐᓇᐃᓪᓕᔪᑎᓪᓗᒍ ᔪᓚᐃ 2020−ᒥ. ᑭᓯᐊᓂᓕ, ᐋᖅᑭᑦᑕᐅᓯᒪᒻᒪᑦ 

ᓯᕿᓂᖅ ᓂᐱᑦᓯᒪᓕᖅᑎᓪᓗᒍ ᑭᖑᓪᓕᖅᐹᒥ ᐅᑦᑑᕝᕙᒥ, ᐆᑦᑐᕋᕋᑦᓴᐅᔪᙱᑦᑐᖅ ᐊᐅᓚᔾᔪᑎᐅᔪᖅ. ᐅᑎᕋᑦᑕ PEARL−ᒧᑦ 

ᖃᐅᔨᔪᔪᒍᑦ ᓯᕿᓂᕐᒥᒃ ᖃᐅᔨᓴᕈᑎ ᓈᒻᒪᓈᖅᓯᒪᒍᓐᓃᕆᐊᖓ ᐋᖅᑭᑦᑕᐅᒐᓱᐊᓪᓚᕆᑦᓯᒪᔪᖅ ᐅᑎᖅᑎᐅᒐᓱᐊᖅᓱᓂ ᐊᐅᓚᓂᕐᒧᑦ.  

ᐊᐅᓚᓂᕗᑦ ᑲᔪᓯᒍᓐᓇᖅᓯᓯᒪᔪᖅ ᐊᑐᖅᓱᑕ ᑲᓲᒪᒍᑎᒋᒍᓐᓇᖅᑕᑎᓐᓂᒃ. ᑭᓯᐊᓂᓕ, ᑭᓂᖅᑐᓄᑦ ᖃᐅᔨᓴᕐᕕᕗᑦ (LN2) 

ᐃᖏᕐᕋᔪᙱᒻᒥᒻᒪᑦ ᓇᓗᓇᐃᖅᓯᒍᓐᓇᐃᓪᓕᑦᓱᑕᓗ ᑲᓲᒪᒍᑕᐅᒍᓐᓇᖅᑐᒥᒃ ᓵᓄᒥᒃ. ᑕᐃᒪᐃᒻᒪᑦ, LN2 ᐴᖅᑲᑦᑕᐅᑦᓱᓂ 

ᐅᑎᖅᑎᖅᑕᐅᓚᐅᖅᓯᒪᔪᖅ ᓴᓇᔨᖏᓐᓄᑦ ᓄᑖᕈᖅᑎᑕᐅᒋᐊᖅᑐᖅᓱᓂ. ᐋᖅᑭᑲᓐᓂᓛᕆᐊᖓ ᓂᕆᐅᒋᔭᕗᑦ ᐅᑎᕈᑦᑕ 2023−ᒥ.  

 

ᑎᑭᑲᐃᓐᓇᖅᓯᒪᔪᑦ Systeme D'Analyse par Observation Zenithale (SAOZ) UV ᖃᐅᔨᓴᕈᑎ ᓴᓇᔭᐅᓯᒪᓕᕐᒥᔪᖅ 

ᐅᑭᐊᖓᓂ 2021 ᑭᓯᐊᓂᑦᑕᐅᖅ ᓯᕿᓐᓂᖅᑕᐅᒋᐊᓕᒃ ᑕᐃᒪᐃᒻᒪᑦ ᐆᑦᑐᕋᖅᑕᐅᒌᕈᓐᓇᔪᙱᑦᑐᖅ. ᐊᐅᔭᒃᑯᑦ ᐅᑎᖅᑎᑕᐅᔪᔪᖅ 

ᐃᓪᓘᑉ ᖄᖓᔪᑦ ᐊᐅᓚᔾᔭᑦᑕᐅᒃᑲᓐᓂᖅᓱᓂ. ᑭᖑᕐᖓᒍᑦ, ᐊᑦᑐᐊᖏᑦᑐᒥᒃ ᐱᓇᐃᓗᑕᖃᓕᔪᒻᒥᔪᖅ ᐊᑦᑐᐃᓂᖃᖅᓱᓂ 

ᐊᐅᓚᓂᐅᔪᓂᒃ ᐃᓚᖏᓐᓂᒃ ᑎᓕᓯᔾᔪᑕᐅᔪᓂᒃ, ᑭᓯᐊᓂ ᓱᓇᒃᑯᑎ ᐃᓂᖓᓄᑦ ᕿᒪᑦᑕᐅᑦᓱᓂ. ᐋᖅᑮᔪᒻᒥᔪᒍᑦ ᐊᔾᔨᓕᐅᕈᑎᒥᒃ 

ᖃᐅᔨᓴᕈᑎᑦᓴᒥᒃ ᐃᓪᓗᒧᑦ PEARL−ᒥ ᖃᐅᔨᓴᕈᑎᖓᓄᑦ ᐃᓚᒋᔭᐅᓪᓗᓂ ᐱᕚᓪᓕᑎᑦᓯᒐᓱᐊᕐᓂᑎᓐᓄᑦ ᐊᐅᓚᓂᐅᔪᑦ 

ᐱᔪᓐᓇᕐᓂᖏᓐᓂᒃ. ᐅᖅᑰᓴᐅᑎ ᐊᑐᖅᑕᐅᕙᑦᑐᖅ ᖃᐅᔨᓴᕐᕕᒻᒥ ᐊᓯᔾᔨᖅᑕᐅᔪᒻᒥᔪᖅ.  

 

ᕿᒥᕐᕈᒍᓐᓇᖅᑐᖅ ᓄᑦᑕᖅᑐᖅ ᐊᖏᓂᓕᕇᒍᑎ (SMPS) ᓯᓚᒥᒃ ᐊᓂᖅᑎᕆᓇᖅᑐᒥᒃ ᐃᑖᑦᓯᓲᖅ ᖃᐅᔨᓴᖅᑕᐅᒍᓐᓇᖁᓪᓗᒋᑦ 

ᐊᓂᖅᑎᕆᔭᑦᓴᒦᑦᑐᑦ ᑲᔪᓯᒍᓐᓇᔪᙱᑦᑐᖅ ᐱᔾᔪᑕᐅᓪᓗᓂ ᑲᔪᓯᒍᓐᓇᐃᓪᓕᓂᖓ ᐃᓗᐊᓃᑦᑐᖅ ᒥᓪᓗᐊᕈᑎ. ᒥᓪᓗᐊᕈᑎ 

ᐅᑎᖅᑎᑕᐅᔪᔪᖅ ᖁᓪᓗᓈᓄᑦ ᓴᓇᔭᐅᓂᐊᖅᑎᓪᓗᒍ. ᐃᓘᓐᓇᖓᓂᒃ ᕿᓚᒻᒥᒃ ᕿᒥᕐᕈ−ᔪᑎ (ASI) ᐊᐅᓚᒍᓐᓇᔪᙱᑦᑐᖅ 

ᐅᑭᐊᖓᓂ 2021 ᐲᖅᑕᐅᔪᔪᖅ ᐃᓂᖓᓂᒃ ᐃᑐᑦᑎᖅᑕᐅᑦᓱᓂ; ᑕᐃᑲᓂᓗ ᖃᐅᔨᔭᐅᓕᖅᓱᓂ ᐱᐅᙱᒋᐊᖓ ᑖᓗᑕᖓ. 

ᐋᖅᑭᑦᑕᐅᒃᑲᓐᓂᓚᐅᖅᓱᓂ, ᐊᐅᓚᔾᔭᒍᓐᓇᔪᙱᒻᒪᑦ ᓴᓇᒋᐊᒃᑲᓐᓂᕆᐊᓕᒃ.  

 

ᐳᖅᑐᓂᖃᙱᓐᓂᖓᓂᒃ PEARL ᐃᑲᔪᖅᓯᔪᓂᒃ ᖃᐅᔨᓴᕐᕕᒃ (ØPAL) 

 

ᐋᖅᑭᑦᑕᐅᔪᖃᔪᙱᑦᑐᖅ ᓄᑖᓂᒃ ᖃᐅᔨᓴᕐᕕᓐᓂᒃ ØPAL−ᒥ, ᑭᓯᐊᓂ ᖃᑦᓯᒐᓛᑦ ᓱᓇᒃᑯᑏᑦ ᐋᖅᑭᒋᐊᖅᑕᐅᔪᔪᑦ ᓱᓇᒃᑯᑎᓕᒫᑦ 

ᐋᒡᒐᐅᒐᓗᐊᖅ ᖃᐅᒪᓂᕐᒥᒃ ᖃᐅᔨᓴᕈᑏᑦ ᐅᖓᓯᓐᓂᖓᓂᓪᓗ ᐃᖏᕐᕋᖏᓐᓇᖅᑐᑦ. Galaxy OneWeb LEO ᐊᐅᓚᔾᔪᑎᖓ 

ᐋᖅᑭᑦᑕᐅᓯᒪᔪᖅ ᖄᖓᓂ ᐃᓚᖓᑦᑕ ᐃᑦᓯᕐᕕᐊᓗᐃᑦ ØPAL−ᓕᐅᖅᑐᑦ. ᐊᐅᓚᓂᐅᔪᖅ ᐃᓗᓕᖃᖅᑐᖅ ᒪᕐᕉᓐᓂᒃ ᓇᐸᔫᓐᓂᒃ    

ᓯᓚᒥᒃ ᓴᐳᑎᔭᐅᓯᒪᔫᓐᓂᒃ. ᑖᒃᑯᐊ ᓇᐸᔫᒃ ᒪᓕᓲᑦ ᖃᖓᑦᑕᖅᑎᑕᐅᓯᒪᔪᓂᒃ ᐃᖏᕐᕋᑦᓱᑎᒃ ᑲᓱᓕᖅᓱᑎᒃ 

ᑲᓱᑦᓯᐊᖅᓯᒪᕕᑦᓴᐅᓂᖅᐹᓄᑦ. ᐊᐅᓚᔾᔪᑎ ᐋᖅᑭᑦᑕᐅᔪᔪᖅ ᒪᑭᑕᑎᑕᐅᑦᓯᐊᕆᐊᕆᐊᖃᐅᖅᓱᓂ ᐋᖅᑭᑦᓯᐊᖅᓯᒪᓗᓂᓗ  

 

 

 

 

 

 

 



ᒪᑉᐱᒐᖅ 6 ᐅᑯᓇᓂ 11−ᓂ 

 

 

ᐅᑭᐅᖅᑕᖅᑐᒧᑦ. ᐅᖅᑰᓴᐅᑏᑦ ᐋᖅᑭᑦᑕᐅᔪᒻᒥᔪᑦ ᓇᔪᒐᕐᓂ ᒫᓐᓇᓗ ᐃᖏᕐᕋᑦᓯᐊᖅᓯᒪᔪᐹᓗᐃᑦ. ᐊᐅᒪᐃᑦ ᐃᕐᕋᓂᖏᑦ 10−ᒥ 

ᓈᓴᐅᑎᖃᖅᓱᑎᒃ ᐱᐅᓂᖅᓴᐅᓕᖅᑐᑦ ᐊᒻᒪᓗ 25%−ᖏᑦ ᐊᑭᖏᑦᑕ ᐊᑭᓖᒍᑕᐅᓯᒪᔪᑦ C-Band−ᒧᑦ.  

 

 ᖄᖓᑕ ᓯᓚᐃᓐᓇᐅᓪᓗ ᐊᓯᔾᔨᖅᑕᕐᓂᖓᓂᒃ ᐆᒻᒪᕆᓐᓂᐅᓪᓗ ᐊᖏᓪᓕᕙᓪᓕᐊᓂᖓᓂᒃ (SAFIRE) ᖃᐅᔨᓴᕐᕕᒃ 

 

ᓄᑖᓂᒃ ᓱᓇᒃᑯᑎᓂᒃ ᐃᓚᓯᔪᖃᔪᙱᑦᑐᖅ SAFIRE−ᒥ. ᐊᐃᑉᐸᕆᓕᖅᑕᖓᓂ ᐊᕐᕌᒎᑉ, ᑕᒪᕐᒥᒃ ᖃᐅᔨᓴᕈᑎ ᑲᑕᑉᐸᓪᓕᐊᔪᓂᒃ 

ᓯᓚᐃᓐᓇᕐᒥᒃ ᓈᓚᐅᑎᖃᕐᕕᓪᓘᓐᓃᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᐅᐸᑦᑕᐅᓚᐅᙱᑦᑑᒃ. 2021-ᒥ, ᓈᓚᐅᑎᒨᖓᔪᖅ ᖃᕆᑕᐅᔭᖅ 

ᐃᑯᒪᒍᑎᖏᑦ ᐱᐅᙱᓕᔪᒥᓃᑦ, ᐊᓯᔾᔨᖅᑕᐅᔪᔪᑦ ᐅᑦᑑᕝᕙ 2021−ᒥ, ᓱᓇᒃᑯᑎ ᐃᖏᕐᕋᓯᒃᑲᓐᓂᖅᓱᓂ. ᑕᐃᑦᓱᒪᓂ, 

ᓇᓗᓇᔪᙳᑦᑐᖅ ᐊᓚᒡᒐᐃᑦᑐᒻᒪᕆᒻᒥᒃ ᓄᐊᑉᐸᓪᓕᐊᓯᒪᔪᓂᒃ ᓱᕋᑦᑎᖅᓯᒪᔪᔪᑦ ᓇᐸᔪᖏᑦ ᖃᐅᔨᓴᕈᑎ ᐊᐅᓚᑦᓱᓇᖅᓱᓂ ᑭᓯᐊᓂ 

ᐊᑉᐸᓯᓐᓂᖅᐹᖓᓂ ᐱᔪᓐᓇᕐᓂᖓᑕ.  ᐃᓚᖓᑦ ᐊᐅᓚᑦᓯᔾᔪᑕᐅᔪᖅ ᕿᓂᕈᑎ ᐱᐅᙱᓕᔪᒻᒥᔪᖅ, ᐃᒻᒪᖃ ᐱᔾᔪᑕᐅᓪᓗᓂ 

ᐱᐅᙱᓕᓯᒪᔪᑦ ᓇᐸᔪᐃᑦ, ᐅᕝᕙᓘᓐᓃᑦ ᐱᑐᖃᐅᓗᐊᓕᕐᓂᑯᒧᑦ. ᓂᕆᐅᑦᑐᒍᑦ ᓴᓇᓛᕆᐊᖓ ᑭᖑᓪᓕᕐᒥ ᑕᐃᑯᖓᓕᕐᒥᒍᑦᑕ 

ᑭᓯᐊᓂ ᑲᔪᓯᑎᑕᐅᒋᐊᓕᒃ ᓴᓇᔭᐅᓂᖓ. ᐊᓯᔾᔨᑕᕐᓂᕐᒨᖓᔪᖅ ᓇᐸᔪᖅ ᐊᒻᒪᓗ ᑐᙵᕕᐅᔪᖅ ᓯᕿᓂᕐᒦᙶᖅᑐᓄᑦ ᑲᓲᒪᔾᔪᑏᑦ 

(BSRN) ᓱᓇᒃᑯᑏᑦ ᐊᐅᓚᓂᖃᐃᓐᓇᔪᔪᑦ, ᑭᓯᐊᓂᓕ BSRN−ᒥ ᒪᓕᑦᓴᕈᑎ ᑲᔪᓯᔪᙱᑦᑐᖅ ᐲᖅᑕᐅᓚᐅᖅᓱᓂ 

ᐅᑭᐅᖅᓯᐅᑎᖓᓂᒃ.  

 

ᑲᔪᓯᔪᔪᒥᒃ ᖃᐅᔨᓴᕐᓂᖅ 

 

ᐃᓂᐅᔪᒥ ᐊᐅᓚᓂᐅᔪᑦ 2022−ᒥ ᐊᔾᔨᒐᓚᑐᐃᓐᓇᕆᔪᔭᖏᑦ 2021−ᒥ ᐊᐅᓚᓂᐅᔪᑦ, ᐊᑕᐅᓯᐊᑐᐃᓐᓇᖅᓱᓂ ᓇᔪᖅᑕᐅᑦᓱᓂ 

ᖃᑦᓯᒐᓛᓂᒃ ᐱᓇᓱᐊᕈᓯᕐᓂᒃ. ᔪᕇᑲᓕᐊᖅᑐᖃᓚᐅᖅᓯᒪᒐᓂ ᐊᑯᕐᖓᓐᓂ ᓅᕙᐃᕝᕙ ᕿᑎᖓᑕ 2021 ᑎᑭᐅᑎᑦᓱᒍ 

ᓄᙳᖅᐸᓯᖓᓄᑦ ᔪᓚᐃ 2022, ᐃᖅᑲᓇᐃᔭᖅᑎᖃᕐᓂᕗᑦ ᑕᐃᑲᓂ ᐊᑉᐸᓯᓐᓂᖅᓴᐅᓪᓚᕆᑦᓯᒪᔪᖅ 

ᐃᖅᑲᓇᐃᔭᖅᑎᖃᖅᐸᔪᒐᑦᑕᓂ ᓄᕙᓐᓇᕐᔪᐊᖃᓚᐅᖅᑎᓐᓇᒍ. ᐅᖓᓯᑦᑐᒥᒃ ᐊᐅᓚᑦᓯᓂᖅ ᓱᓇᒃᑯᑎᑦᑎᓐᓂᒃ 

ᐃᑲᔪᖅᑎᖃᓚᐅᖅᐸᑦᓱᑕ ᔪᕇᑲᒥ ᓯᓚᓐᓂᐊᕕᒻᒥ ᐃᖅᑲᓇᐃᔭᖅᑎᓂᒃ ᐃᓚᖓᓂᒃ ᑲᔪᓯᑎᑦᓯᒍᓐᓇᖅᓯᒪᒐᓗᐊᖅᑐᒍᑦ ᐊᐅᓚᓂᐅᔪᑦ 

ᐅᑭᐅᒃᑯᑦ, ᐅᐱᕐᖔᒃᑯᑦ ᐊᐅᔭᕐᒧᑦ ᑎᑭᐅᑎᑦᓱᓂ. ᓴᓇᔭᐅᓂᖏᑦ ᐋᖅᑭᒋᐊᖅᑕᐅᓂᖏᓪᓗ ᓱᓇᒃᑯᑏᑦ ᐅᖃᐅᓯᐅᖅᑲᐅᔪᑦ 

ᐃᖏᕐᕋᓂᖃᑦᓯᐊᑲᓐᓂᓕᔪᔪᑦ UV −ᒥᒃ IR −ᒥᓪᓗ ᑲᑎᖅᓱᐃᕖᑦ. ᓇᔫᑎᔪᒥᒃ ᐊᐅᓚᑦᓯᔨᖃᙱᓐᓂᖓ ᐊᓚᒡᒐᐃᓂᖅᐹᒥᒃ 

ᐊᑦᑐᐃᓂᖃᖅᓯᒪᔪᖅ ᖃᐅᔨᓴᕈᑎᓂᒃ CRL−ᒧᑦ ᐊᐅᓚᒍᓐᓇᖏᒻᒪᑦ ᑭᓯᐊᓂ ᐊᐅᓚᑦᓯᔨᒥᒃ ᓇᔫᑎᔪᖃᖅᑎᓪᓗᒍ. Bruker 

IFS125HR ᐊᐅᓚᓂᖏᑦ ᑲᔪᓯᔪᔪᑦ ᐊᑐᖅᓱᒋᑦ IR ᓵᓄᖓ ᑲᔪᓯᑎᑦᓯᒍᑕᐅᑦᓱᑎᒃ TCCON ᖃᐅᔨᓴᕈᑎᓂᒃ ᑭᓯᐊᓂ 

ᐅᖓᓯᑦᑐᒨᖓᔪᖅ ᓵᓄᖓ ᐊᐅᓚᑦᓱᓐᓇᔪᙱᐅᑦᑐᖅ ᐊᑲᐃᓪᓕᐅᕈᑎᑕᖃᕐᓂᖓᓄᑦ LN2 ᐊᐅᓚᑎᖃᕐᕕᐅᑉ, ᑕᐃᒪᐃᒻᒪᑦ NDACC 

ᖃᐅᔨᓴᕈᑏᑦ ᑲᔪᓯᒍᓐᓇᔪᙱᑦᑐᑦ. ᑲᔪᓯᕙᓪᓕᐊᒐᑦᑕ 2022, ᓴᓇᒋᐊᓕᓐᓅᖓᔪᑦ ᓄᐊᑉᐸᓪᓕᐊᑐᐃᓐᓇᑲᓐᓂᓯᔪᒻᒥᔪᑦ ᑭᓯᐊᓂᓕ 

ᑕᐃᒫᑎᒋᐊᓘᙱᑦᑐᖅ 2020-2021-ᑎᑐᑦ.  ASI ᒫᓐᓇ ᐊᐅᓚᒍᓐᓇᖏᑦᑐᖅ ᓱᒻᒪᐅᒻᒪᖔᕐᓗ ᓇᓗᒋᔭᐅᑦᓱᓂ.   Differential 

Absorption Lidar (DIAL) ᐃᔭᕈᕙᐅᔭᕐᒥᒃ ᖃᐅᔨᓴᕈᑎ ᐊᐅᓚᔾᔭᑲᓐᓂᖅᓯᒪᙱᒻᒥᔪᖅ,  ᐊᒻᒪᓗ ᐃᓕᓯᒪᔪᕐᔪᐊᖅ ᐊᓚᒃᓯ 

ᑎᒃᕼᐅᒥᕋᕝ, ᐅᐊᔭᒨᖅᑐᓂᒃ ᑲᒪᔨ ᐊᐅᓚᑦᓯᔪᔪᖅ ᓱᓇᒃᑯᑎᒥᒃ ᐃᖅᑲᓇᐃᔭᖅᑎᒋᒍᓐᓃᕋᑦᑎᒍ. ᓯᕿᓂᕐᒥᒃ ᓄᒃᑭᑦᓴᐅᑎᓂᒃ 

ᖃᐅᔨᓴᕐᓂᕐᕗᑦ ᓱᓕ ᑲᔪᓯᔪᖅ ᓂᕆᐅᓐᓂᖃᖅᐳᒍᓪᓗ ᓱᓕ ᖃᓄᖅ ᐊᑐᕈᓐᓇᕐᒪᖔᑦᑎᒍ ᓯᕿᓂᖅ ᓄᑭᑦᓴᐅᑎᒋᓗᒍ ᐊᐅᒪᓄᑦ.   

 

ᓄᕙᓐᓇᕐᔪᐊᖅ ᐊᑦᑐᐃᓂᖃᔪᔪᖅ ᑲᔪᓯᓂᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ ACE/OSIRIS ᓇᓗᓇᐃᖅᓯᓂᖅ 2022 (aka the 

Polar Sunrise Campaign).  ᐃᓂᒋᔭᖓᓅᕐᕕᑦᓴᐅᔪᙱᒻᒪᑦ PEARL ᐅᐱᕐᖔᒃᑯᑦ ᐱᔾᔪᑕᐅᐅᓪᓗᑎᒃ ECCC−ᑯᑦ ᓄᕙᓐᓇᕐᔪᐊᖅ 

19−ᒧᑦ ᒪᓕᒐᐅᑎᑕᖏᑦ, “ᐅᖓᓯᑦᑐᒥᒃ” ᑲᒪᒋᔭᐅᒋᐊᓯᔪᕗᑦ. ᓯᕿᓂᖅ ᐅᑎᕐᒪᑦ ᕕᕗᐊᕆ 20, 2022-ᒥ, ᖃᐅᔨᓴᐅᑎᓕᒫᑦ 

ᐊᐅᓚᑕᑦᓴᐅᔪᑦ ᐅᖓᓯᑦᑐᒥᒃ ᐋᖅᑭᓱᖅᑕᐅᔪᔪᑦ ᓱᓇᒃᑯᑏᑦ. ᑕᐃᒫᑦᓴᐃᓐᓇᒐᓚᒃ ᑕᐃᒪᐃᔪᒻᒪᑕ 2021−ᒥ, ᖃᐅᔨᓴᖅᑏᑦ 

ᓯᓚᑦᑐᓴᕐᕕᐊᖓᓂᒃ ᑐᕌᓐᑐ, ᑎᐅᓪᕼᐊᐅᓯ ᓯᓚᑦᑐᓴᕐᕕᔾᔪᐊᕐᒥᒃ, ᐊᒻᒪᓗ CANDAC, ᑲᑐᔾᔨᖃᑎᖃᖅᓱᑎᒃ ECCC−ᑯᓐᓂᒃ, 

ᐊᐅᓚᑦᓯᔪᔪᑦ ᐊᐅᓚᓂᖏᓐᓂᒃ ᓯᑕᒪᑦᒃ ᓱᒃᑯᑏᑦ ᐱᒋᐊᖅᓱᑎᒃ ᒫᑦᓯᐅᑉ ᐱᒋᐊᕋᑖᕐᓂᖓᓂᒃ ᐄᑉᐳᕉᓪᕈᕋᑖᕐᓂᖓᓄᑦ ᓄᐊᑦᓯᑦᓱᑎᒃ 

ᓯᓚᐃᓐᓇᕐᒥᒃ ᖃᐅᔨᓴᕈᑎᓂᒃ. ᑖᒃᑯᐊ ᓱᓇᒃᑯᑏᑦ ᐋᖅᑭᑦᓯᒪᐃᓐᓇᖅᑐᑦ ᔪᕇᑲᒥ ᐃᖏᕐᕋᒍᓐᓇᖅᑎᑕᐅᔪᔪᑦ ᐃᓱᐊᓄᓄᑦ ᒫᑦᓯ 

2020 ᑭᖑᓪᓕᖅᐹᒥ ᐱᓕᕆᖃᑎᒌᑦᑐᑦ ᕿᒪᐃᒻᒪᑕ PEARL−ᒥᒃ. ᑖᒃᑯᐊ ᖃᐅᔨᓴᕐᓂᒥᓂᐅᔪᑦ ᐊᑐᖅᑕᐅᔪᑦ 

ᓇᓗᓇᐃᖅᓯᒍᑕᐅᑦᓱᑎᒃ ᐱᔭᐅᓯᒪᔪᓂᒃ ᒪᕐᕉᓐᓄᑦ ᑲᓇᑕᒥ ᑐᑭᓯᓂᐊᖅᑏᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᓕᕆᐊᑦᓴᖏᓐᓂᒃ,  

 

 

 

 

 



ᒪᑉᐱᒐᖅ 7 ᐅᑯᓇᓂ 11−ᓂ 

 

 

ᓯᓚᐃᓐᓇᕐᒥ ᐆᑦᑐᕋᐅᑎᓂᒃ (ACE ) SciSat−ᒥ ᐊᒻᒪᓗ ᑕᑯᑦᓴᓂᒃ ᐊᒻᒪᓗ ᑖᖅᑐᒥ ᕿᒥᕐᕈ−ᔪᑏᑦ (OSIRIS)  

Swedish Odin ᖃᖓᑦᑕᖅᑎᓯᒪᔭᖓᓐᓂᓗ. ᑖᒃᑯᐊ ᖃᐅᔨᓴᕈᕈᑏᑦ ᑲᔪᓯᓯᒪᔪᑦ ᐅᑭᐅᖅᑕᖅᑐᒥ ᓯᕿᓂᖅ ᓄᐃᒻᒪᑦ ᐅᑎᕐᒪᓪᓗ 

ᔪᕇᑲᒧᑦ, ᑕᐃᑲᓂᓗ ᐊᑑᑎᓲᖑᒻᒪᑕ ᐃᔭᕆᕙᐅᔭᐅᑉ ᓄᖑᑎᖅᐸᓪᓕᐊᓂᖏᑦ. ᑖᒃᑯᐊ ᖃᐅᔨᓴᕈᑏᑦ ᑲᔪᓯᓯᒪᔪᑦ ᐱᒻᒪᕆᐊᓘᑦᓱᑎᒃ 

ᓇᓗᓇᐃᖅᓯᒍᑕᐅᑦᓱᑎᒃ ᖃᖓᑦᑕᖅᑎᑕᐅᓯᒪᔪᓄᑦ ᓱᓇᒃᑯᑎᓄᑦᒃ, ᐅᖓᑕᐅᑦᓯᓯᒪᓕᖅᓱᑎᓪᓗ ᐸᕐᓇᑕᐅᓯᒪᔪᑦ 

ᐊᑐᕈᒫᕐᓂᐊᕐᓂᖏᓐᓄᑦ ᐊᕐᕌᒍᐃᑦ ᖁᓕᑦ ᐅᖓᑖᓄᑦ. ACE ᓯᓚᐃᓐᓇᒦᑦᓯᒪᔪᖅ ᐊᐅᒡᒍᓯ 2003−ᒥᓂᑦ ᐊᒻᒪᓗ  

OSIRIS ᕕᕗᐊᕆ 2001−ᒥᓂᑦ.  

 

ᑕᖅᑲᐅᖓ ᐊᐅᓚᓂᐅᔪᑦ 

 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕐᔪᐊᕐᒥ ᓄᕙᓐᓇᕐᔪᐊᖅ, ᑲᔪᓯᑎᔪᔭᕗᑦ ᖃᕆᑕᐅᔭᒃᑯᑦ ᐊᐅᓚᓂᕆᔭᕗᑦ 2022−ᒥ 

ᐊᐅᓪᓛᐸᓪᓕᐊᓕᖅᓱᑎᓪᓗ ᐃᓄᐃᑦ ᓇᔫᑎᑦᓱᑎᒃ ᐊᐅᓚᓂᐅᔪᓄᑦ ᐊᕐᕌᒎᑉ ᐃᓗᐊᓂ. ᑕᑯᓐᓈᖅᓱᒋᑦ 

ᐊᕐᕕᖅᑕᑐᐃᓐᓇᕈᓐᓇᖏᓐᓃᑦ, ᑐᕌᖃᖅᓯᒪᔪᒍᑦ ᐊᑐᕆᐊᒥᒃ ᖃᕆᑕᐅᔭᒃᑯᑦ ᐊᐅᓚᓂᐅᔪᓂᒃ ᐊᓚᒡᒐᐃᑦᑎᓪᓗᒋᑦ ᐅᑭᐅᖅᑕᖅᑐᒥ 

ᖃᐅᔨᓴᕐᓂᖏᑦ PEARL. ᖃᕆᑕᐅᔭᒃᑯᑦ ᐊᐅᓚᓂᐅᒧᓂ ᐄᑉᐳᕉᓪᒥ, ᑲᐃᓕ ᐅᐊᑲ 45−ᒥᓂᑦᓯᓂ ᐅᖃᖃᑎᖃᕈᓐᓇᔪᔪᖅ 

ᐅᖃᐅᓯᖃᖅᓱᓂ ᓯᓚᐃᓐᓇᕐᒥ ᖃᐅᔨᓴᖅᑕᐅᓯᒪᔪᓂᒃ, ᐳᕕᒐᕐᓂᒃ ᐅᑭᐊᖅᑕᖅᑐᒧᑦ ᕿᓂᖅᑕᐅᓂᖓᓄᑦ STEM−ᒧᑦ ᐊᐅᓚᓂᐅᔪᖅ 

ᓯᓚᑦᑐᓴᕐᕕᔾᔪᖓᓂ ᑐᕌᓐᑐ. ᑖᓐᓇ ᐊᐅᓚᔾᔭᒋᐊᕈᑕᐅᓯᒪᔪᑦ ᓯᓚᑦᑐᓴᕐᕕᒻᒥᒃ ᐃᓇᑦᓯᒍᑕᐅᓪᓗᓂ ᐊᐅᓚᑦᓯᒍᑕᐅᓪᓗᓂᓗ 

ᕿᓂᖅᑐᓂᒃ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑐᓂᒃ ᑐᕌᓐᑐᒦᙶᖅᓯᒪᔪᓂᒃ ᑲᔪᓯᑎᑕᐅᑦᓱᓂ STEM-ᒨᖓᔪᑦ. (ᑐᑭᓯᓂᐊᕐᓂᖅ, 

ᑐᑭᓯᐅᒪᔭᕆᐊᓖᑦ, ᐊᐅᓚᐅᓯᕆᓂᖅ, ᓈᓴᐅᓯᕆᓂᕐᓗ). ᑖᑦᓱᒪ ᑭᖑᕐᖓᒍᑦ ᐅᓂᒃᑲᖅᑐᖃᔪᒻᒥᔪᖅ ᓯᓚᐅᑉ ᖃᐅᒪᓂᖓᓅᖓᔪᓂᒃ 

ᐃᓕᓐᓂᐊᖅᑎᓄᑦ 42−ᓄᑦ ᒪᕐᕉᓐᓂᒃ ᐃᓕᓐᓂᐊᑎᑦᓯᔨᖃᖅᓱᑎᒃ (ᐃᓕᓐᓂᐊᔪᔪᑦ: ᐋᓚᒃᓵᓐᑐᕋ ᐊᑕᑦ, ᐋᓚᒃᓵᓐᑐᕋ ᐃᓚᐃᐊᔅ, ᐹᓪ 

ᔨᐊᕗᕆ, ᐊᒪᑦ ᕋᐃᔭᑦ, ᐊᕙᓕᓐ ᒪᒃᑖᓄᑦ, ᔮᓐ ᓵᓐᑕᔅ, ᓗᐊᕋ ᓵᓐᑕᔅ, ᓱᕇᑲ ᕗᓚᑎ, ᑲᐃᓕ ᐅᐊᑲ, ᑕᐃᕕᑦ ᐅᐊᓐᑦᓚ). ᑕᕝᕙᓂ 

ᑕᖅᑭᒥ ᐃᑲᕐᕋᓕᒫᓪᓗᐊᒥᒃ ᖃᕆᑕᐅᔭᒃᑯᑦ ᐅᖃᖃᑎᒌᒍᑎᖃᔪᔪᑦ ᖃᐅᔨᓴᓂᕐᒥᒃ PEARL−ᒥ ᐊᒻᒪᓗ ᔪᕇᑲᒥ, ᓄᓇᕗᒻᒥ Girls 

ᐊᐅᒪᓂᖓᓄᑦ “ᖃᐅᔨᕙᓪᓕᐊᓂᕐᒧᑦ ᐃᖏᕐᕋᓂᖅ” ᐃᓕᓐᓂᐊᕋᑦᓴᖅ ᐊᐅᓚᓂᕐᓅᖓᔪᓂ. Girls ᐊᐅᓚᓂᖓ 

ᐃᑲᔪᖅᓯᓂᖅᑕᖃᖅᑐᓱᖅ ᑐᕌᓐᑐᒥ ᑭ `ᖕᔅᑕᓐᒥᓗ ᓂᕕᐊᖅᓯᐊᓄᑦ ᐃᓕᓐᓂᐊᖅᑐᓄᑦ ᖁᕝᕙᓯᓐᓂᓕᒻᒥᒃ 7-12. 

ᐱᓕᕆᖃᑎᒋᑦᑐᖁᑎᕗᑦ ᑲᐃᓕ ᐅᐊᑲ, ᓗᐊᕋ ᓵᓐᑐᔅ ᐊᒻᒪᓗ ᐹ ᔭᕗᕆ ᐅᖃᓕᒪᔪᔪᑦ 11−ᓄᑦ ᐃᓕᓐᓂᐊᖅᑐᓄᑦ ᐊᒻᒪᓗ 

ᐊᑕᐅᓯᕐᒥᒃ ᐃᑲᔪᖅᑎᖃᖅᓱᑎᒃ. ᓇᔫᑎᑦᓱᑎᒃ ᓯᓚᑦᑐᓴᕐᕕᔾᔪᐊᖓᓂ ᑐᕌᓐᑐ “ᑐᑭᓯᓂᐅᐊᕐᓂᖅ ᑭᓪᓕᖃᙱᑦᑐᖅ ᐊᐅᔭᒃᑯᑦ 

ᑲᑎᑦᑕᕐᓂᖅ” ᐊᐅᒡᒍᓯᒥ, ᐅᓪᓘᑉ ᓇᑉᐸᖓᓂᒃ ᐊᐅᓚᓂᖃᖅᑎᑦᓯᖃᑦᑕᔪᔪᒍᑦ ᒪᕐᕈᐊᖅᑐᖅᓱᑕ 25−ᓄᑦ ᐃᓕᓐᓂᐊᖅᑎᓄᑦ 

ᖁᕝᕙᓯᓐᓂᓕᓐᓂᒃ 10-11 (ᐃᓚᐅᖃᑕᐅᔪᑦ: ᑕᕐᕕ ᕙᐃᑦᔅ, ᔫᓴᕝ ᕼᐊᖕ, ᐹᓪ ᔭᕗᕆ, ᐊᒻᒪᓗ ᓗᐊᕋ ᓵᓐᑐᔅ). ᓅᕙᐃᕝᕙᒥ, 

ᐊᐅᓚᑦᓯᔪᔪᒍᑦ ᒪᕐᕉᓐᓂᒃ ᐃᑲᕐᕋᒥᒃ ᐅᖓᑖᓄᓪᓗ ᓇᔫᑎᑦᓱᑎᒃ ᐃᓕᓐᓂᐊᖅᑐᓄᑦ ᓯᓚᐃᓐᓇᕐᒥ ᐊᐅᓚᓂᐅᔪᒥᒃ ᐱᖃᓯᐅᑎᑦᓱᓂ 

ᐅᑭᐅᖅᑕᖅᑐᒥ ᖃᐅᔨᓴᖅᑕᐅᓯᒪᔪᓂᒃ ᓯᓚᑦᑐᓴᕐᕕᖓᓂ ᑐᕌᓐᑐ ᓂᕕᐊᖅᓯᐊᓅᖓᔪᓂᒃ STEM ᐃᓕᓐᓂᐊᕋᑦᓴᓂᒃ. ᑖᒃᑯᐊ 

ᒪᕐᕉᓕᖅᑲᖓᑦᓱᑎᒃ 25 ᓂᕕᐊᖅᓯᐊᑦ ᖁᕝᕙᓯᓐᓂᓖᑦ 6-8 ᓇᒻᒥᓂᖅ ᓴᓇᔪᔪᑦ ᖃᐅᒪᓂᕐᒥᒃ ᖃᐅᔨᓴᕈᑎᒻᒥᓂᒃ 

ᖃᐅᔨᓴᕐᓂᖃᓕᖅᓱᑎᓪᓗ ᖃᐅᔨᓴᕐᕕᒻᒥ (ᐃᓚᐅᖃᑕᐅᔪᑦ: ᐋᓚᒃᓵᓐᑐᕋ ᑯᐊᕋᐱ, ᓗᐊᕋ ᓵᓐᔅ ᐊᒻᒪᓗ ᑲᐃᓕ ᐅᐊᑲ). ᔪᕇᑲᒧᑦ 

ᓈᓚᐅᓯᕆᓂᕐᒧᑦ ᑲᑎᖃᑦᑕᖅᑐᑦ (EARC) ᓱᓕ ᑲᔪᓯᔪᑦ ᓚᐃᓴᓐᓯᖃᖅᓱᑎᒃ ᓈᓚᐅᓯᕆᔨᕋᓛᖑᓂᕐᒨᖓᔪᒥᒃ ᐃᓂᐅᔪᒧᑦ, ᓱᓕᓗ 

ᐅᖃᓕᒪᕙᑦᓱᑎᒃ ᑐᓴᕈᒪᔪᓄᑦ ᑐᑦᓯᕌᖑᒐᐃᒐᒥᒃ. ᐃᓚᒋᔭᐅᔪᑦ ᑲᑎᑉᐸᑦᑐᓄᑦ ᐊᒥᓱᙳᐸᓪᓕᐊᖏᓐᓇᖅᑐᑦ.   

 

ᓇᐃᓪᓕᑎᖅᓯᒪᔪᑦ ᐸᕐᓇᐅᑏᑦ 2023-ᒧᑦ 

 

ᑲᑎᒪᖃᑎᖃᖅᓯᒪᔪᒍᑦ ᕿᒥᕐᕈᖃᑎᖃᖅᓱᑕ ECCC−ᑯᓂᒃ ᔪᕇᑲᓕᐊᕈᓐᓇᑐᐃᓐᓇᕆᐊᖃᕐᓂᕐᒨᖓᔪᓂᒃ. ᑕᐃᒪᐃᒻᒪᑦ, ᐸᕐᓇᓯᒪᕗᒍᑦ 

ᐊᐅᓪᓚᕋᔭᕆᐊᖏᒃ ᒪᕐᕉᒃ ᐃᓅᑉ ᕿᑎᖓᓂ ᒫᑦᓯᐅᑉ 2023 ᑕᐃᑲᓃᓪᓗᑎᒃ ᓯᑕᒪᓂᒃ ᐱᓇᓱᐊᕈᓯᕐᓂᒃ. ᑕᐃᑲᓃᓐᓂᑎᓐᓂ, 

ᑲᔪᓯᑎᑦᓯᐊᓂᐊᖅᑐᒍᑦ ᒥᑭᓪᓕᑎᖅᓯᒪᔪᓂᒃ ACE/OSIRIS ᓯᕿᓂᐅᑉ ᓄᐃᑉᐸᓪᓕᐊᓂᖓᓂᒃ ᓇᓗᓇᐃᖅᓯᓂᕐᒨᖓᔪᓂᒃ 

ᐅᑎᖅᑎᑦᓯᓗᑕᓗ ᐊᐅᓚᓂᐅᒍᓐᓇᖅᑐᓕᒫᓂᒃ ᓯᖁᒥᑦᓯᒪᔪᓂᒃ ᓱᓇᒃᑯᑎᓂᒃ ᐱᕕᓕᒫᒃᑯᑦ. ᐅᖓᑖᓄᑦ ᑕᒪᑦᓱᒪ, ᓂᕆᐅᑦᑐᒍᑦ 

ᐊᑯᓂᐅᓂᖅᓴᖅ ᐃᓄᖃᕋᔭᕆᐊᖓ ᐊᒻᒪᓗ ᖃᐅᔨᓴᕐᓂᖃᕆᐊᒃᑲᓐᓂᕐᓗᑎᒃ ᐊᐅᔭᖅ ᐅᑭᐊᕐᓗ. ᐊᔪᕐᓇᖏᑉᐸᑦ, ᐅᑎᖅᑎᑦᓯᒍᒪᔪᑦ 

ᓇᔫᑎᔪᒥᒃ ᐊᐅᓚᑦᓯᔨᖃᕐᓂᕐᒧᑦ ᖃᖓᑭᐊᖅ 2023−ᒥ, ᐊᑑᑎᖃᓪᓚᕆᒐᔭᕐᒪᑦ ᑲᔪᓯᑎᑦᓯᓂᕐᒧᑦ ᑲᑎᖅᓱᖅᑕᑎᓐᓄᑦ 

ᓴᓇᔭᐅᒋᐊᑦᓯᐊᐸᓪᓗᑎᓪᓗ ᓱᓇᒃᑯᑎᕗᑦ ᐱᕙᓪᓕᖅᑎᑕᐅᓗᑎᓪᓗ ᐃᖏᕐᕋᑎᓪᓗᒋᑦ. 2023−ᒥ ᑕᖅᑲᐅᖓ ᐊᐅᓚᓂᕆᔭᕗᑦ 

ᑕᐃᒫᑦᓴᐃᓐᓇᒐᓚᒃ ᑲᔪᓯᓂᖃᕐᓂᖃᖅᑐᑦ 2021-2022−ᒥᑎᑐᑦ, ᐃᓚᐅᔪᖃᖅᐸᓪᓗᓂ ᖃᕆᑕᐅᔭᒃᑯᑦ ᐃᓕᓐᓂᐊᖅᑐᓂ.  

 

 

 

 



ᒪᑉᐱᒐᖅ 8 ᐅᑯᓇᓂ 11−ᓂ 

 

 

ᓄᖅᑲᐅᓯᐅᖅᐸᓪᓕᐊᓂᕐᒧᑦ ᐅᖃᐅᓯᑦᓴᐃᑦ 

 

ᐱᓕᕆᓯᒪᐃᓐᓇᖅᐳᒍᑦ ᑲᔪᓯᒐᓗᐊᖅᑎᓪᓗᒋ ᐊᐳᖅᑕᕐᕕᐅᔪᑦ ᐱᔾᔪᑕᐅᓪᓗᓂ ᓄᕙᓐᓇᕐᔪᐊᖅ 19. ᐃᓱᐊᓂ 2022, ᑲᔪᓯᓯᒪᔪᒍᑦ 

ᑎᑭᐅᑎᒐᓱᐊᖅᓱᑕ ᑐᕌᖅᑕᑎᓐᓄᑦ ᑲᔪᑎᓯᑎᑦᓯᓂᒃᑯᑦ ᐊᐅᓚᓂᐅᔪᒥᒃ ᐱᐅᔪᒻᒪᕆᐊᓕᓐᓂᒃ ᑐᑭᓯᓇᓱᐊᕐᓂᕐᒧᑦ ᖃᐅᔨᓴᕐᓂᐅᔪᓂᒃ 

ᐅᑭᐅᖅᑕᖅᑐᒥ. ᓇᔫᑎᔪᖃᑦᓴᐃᓐᓇᖏᒃᑲᓗᐊᖅᑎᓪᓗᒍ ᐃᓂᐊᔪᒥ, CANDAC/PEARL ᑕᑯᑦᓴᐅᑎᑦᓯᓯᒪᔪᑦ ᑐᙵᕕᒻᒪᕆᖃᕐᓂᕐᒥᒃ 

ᓱᓇᒃᑯᑎᓂᒃ, ᐃᓪᓗᓂᒃ ᐊᒻᒪᓗ ᐃᖅᑲᓇᐃᔭᖅᑎᓂᒃ. ᐃᖅᑲᓇᐃᔭᖅᑎᓂᒃ ᓄᖅᑲᔨᐊᖃᖃᑦᑕᖅᓯᒪᒐᓗᐊᖅᑐᒍᑦ, ᑭᓯᐊᓂ 

ᕿᓂᓛᖅᑐᒍᑦ ᐃᓇᖐᔪᑦᓴᓂᒃ ᓄᖅᑲᖅᓯᒪᔪᓂᒃ. ᐊᐅᓚᓂᕐᒨᖓᔪᓂᓕ, ᓄᕙᓐᓇᕐᔪᐊᖃᓚᐅᖅᑎᓐᓴᒍ ᐊᕐᕌᒍᐃᑦ ᐊᓂᒎᑎᓯᒪᔭᕗᑦ 

ᒫᓐᓇᓗ ᐱᔭᕇᖅᓯᒪᑦᓱᒋᑦ ᖃᐅᔨᓴᕐᓂᖅ ᓯᓚᐃᓐᓇᕐᒥᒃ ᖃᐅᔨᓴᕐᓂᖅ ᑯᑦᓯᑦᑐᒥ ᐅᑭᐅᖅᑕᖅᑐᒥ (PAHA) ᐊᐃᑦᑑᑕᐅᔪᑦ 

NSERC−ᑯᓐᓄᑦ ᑕᑯᑦᓴᐅᑎᑦᓯᓯᒪᔪᑦ ᖁᑦᓯᑦᑐᒻᒪᕆᒻᒥᒃ ᓱᓇᒃᑯᑎᓄᑦ ᐊᐅᓚᓂᐅᔪᑦ ᐱᔭᕇᑦᓂᐅᔭᓕᖅᓱᑎᒃ. ᑖᒃᑯᐊ 

ᐃᖏᕐᕋᑦᓯᐊᔪᙱᒻᒪᑕ 2020-2022 ᓯᖁᒥᓯᒪᔪᓂᒃ ᓴᓇᒋᐊᖅᑐᒍᓐᓇᔪᙱᓇᑦᑕ ᑭᖑᕙᐅᖅᑲᖏᑦᑐᒥᒃ. ᑕᐃᒪᐃᒻᒪᑕ ᐊᒥᓱᑦ 

ᑲᓇᑕᒥᐅᑉ, ᓇᓗᔪᒍᑦ ᖃᓄᐃᓕᖓᓛᕐᒪᖔᖅ ᓄᕙᓐᓇᕐᔪᐊᖅ ᐊᓂᒎᑎᓯᒪᓕᖅᐸᑦ. ᐊᖏᓪᓕᒋᐊᕈᒪᔭᕋᓗᐊᕗᑦ ᖃᐅᔨᓴᕈᓐᓇᕐᓂᕗᑦ 

ᓯᕗᓂᑦᑎᓐᓂ ᓯᕿᓂᓕᕆᓂᕐᒨᖓᔪᓄᑦ ᐃᓘᓐᓈᒍᓪᓗ ᐊᖏᓪᓕᒋᐊᕐᓗᒍ PEARL ᓱᓇᒃᑯᑎᖏᓐᓄᑦ ᑐᑭᓯᓂᐊᕈᓐᓇᕐᓂᖏᓐᓄᓪᓗ 

ᐊᕐᕌᒍᓄᑦ ᐊᒥᓱᓄᑦ ᓯᕗᓂᑦᑎᓐᓂ.   

 

 

ᑕᐃᒪᐃᖃᑦᑕᖅᓯᒪᒻᒪᑦ ᐊᕐᕌᒍᓂ ᐊᓂᒍᖅᑐᓂ, ᐊᓚᒡᒐᐃᑦᑐᒻᒪᕆᓐᓂᒃ ᖃᐅᔨᓴᖅᑕᐅᓯᒪᔪᓂᒃ ᕿᒥᕐᕈᒋᐊᖃᖅᑐᒍᑦ ᑲᔪᓯᓗᑕᓗ 

ᐃᓕᓐᓂᐊᑎᑦᓯᓂᕐᒥᒃ ᐱᕙᓪᓕᐊᑎᑦᓯᓂᕐᒥᓪᓗ ᐱᔪᓐᓇᕐᓂᖃᑦᓯᐊᖅᑐᓂᒃ ᐃᖅᑲᓇᐃᔭᖅᑎᓂᒃ. ᑲᔪᓯᔪᒥᒃ ᐊᑦᓱᕈᕐᓇᕈᑕᐅᓯᒪᔪᑦ 

ᓄᕙᓐᓇᕐᔪᐊᕐᒧᑦ 2020-2022 ᑕᑯᑦᓴᐅᑎᑦᓯᓯᐊᖅᑐᑦ ᓱᓇᒃᑯᑎᑦᑕ ᐱᕚᓪᓕᐅᖅᓯᒪᓂᖏᓐᓂᒃ ᐃᖏᕐᕋᒍᓐᓇᕐᓂᖏᑦᑕ, 

ᑲᔪᓯᔪᓂᓪᓗ ᑲᑐᔾᔨᖃᑎᖃᑎᖃᕋᑦᑕ NOAA, ECCC ᐊᒻᒪᓗ ᐊᔾᔨᒌᙱᑦᑐᑦ ᓯᓚᑦᑐᓴᕐᕕᔾᔪᐊᑦ ᑕᒪᒃᑮᓐᓂ ᑲᓇᑕᒥ ᓄᓇᕐᔪᐊᕐᒥᓗ. 

ᑲᔪᓯᖏᓐᓇᖅᑐᒍᑦ ᑕᑯᑦᓴᐅᑎᑦᓯᑦᓱᑕ ᓱᓇᒃᑯᑎᖃᑦᓯᐊᕐᓂᑎᓐᓂᒃ ᐃᑲᔪᖅᑑᑎᑦᓴᓂᒃ ᓇᒻᒥᓂᖅ ᖃᐅᔨᓴᕐᓂᑎᓐᓄᑦ ᐊᒻᒪᓗ 

ᐊᓯᖏᓐᓄᑦ ᖃᐅᔨᓴᕐᓂᐅᔪᒧᑦ ᐱᕙᓪᓕᕈᑕᐅᑐᐃᓐᓇᕆᐊᓕᓐᓄᑦ ᐃᓪᓗᖁᑎᑦᑎᓐᓄᑦ. PEARL−ᒥᒃ ᑐᙵᕕᖃᖅᑐᑦ 

ᖃᐅᔨᓴᕐᓂᐅᔪᑦ ᑎᑭᐅᑎᕙᓪᓕᐊᖏᓐᓇᕐᒪᑕ ᑐᑭᓯᓂᐊᕐᓂᓕᕆᔪᓂ ᐃᑲᔪᖅᓯᓂᖃᓪᓚᕆᑦᓯᒪᑦᓱᑎᖅᓪᓗ ᐱᕙᓪᓕᖅᓯᒪᔪᒥᒃ 

ᑐᑭᓯᔭᐅᕙᓪᓕᐊᓕᖅᓱᓂ ᐅᑭᐅᖅᑕᖅᑐᒥ ᓯᓚᐃᓐᓇᖓᑕ. ᓇᔫᑎᓂᕗᑦ ᒥᑭᓪᓕᕚᓪᓕᖅᓯᒪᓪᓚᕆᒃᑲᓗᐊᖅᑎᓪᓗᒍ, ᑲᔪᓯᔪᔪᒍᑦ 

ᐅᖓᑖᓄᑦ PEARL−ᒥᒃ ᑲᑎᖅᓱᐃᕙᓪᓕᐊᑦᓱᑕ ᐊᒥᓱᓄᓪᓗ ᓱᓇᒃᑯᓄᑦ, ᑎᐅᑎᕙᓪᓕᐊᓕᖅᑐᑦ ᐊᓚᒡᒐᐃᑦᑐᒻᒪᕆᒻᒧᑦ 

ᐊᑑᑎᖃᕐᓂᐊᕆᐊᖏᑦ ᐊᐅᓚᓂᐅᔪᓂᒃ ᕿᒥᕐᕈᓂᐅᔪᓄᑦ. ᑕᕝᕙᓂᑕᒡᒐ ᐱᕙᓪᓕᕈᑎᑦᑕᓴᐃᑦ ᑲᔪᓯᑎᑦᓯᓂᕐᒧᑦ ᐊᒻᒪᓗ 

ᓱᓇᒃᑯᑎᖃᑦᓯᐊᖅᑐᒥᒃ ᖃᐅᔨᓴᐅᑎᓂᒃ PEARL−ᒥ ᐊᓚᒡᒐᐃᓕᖅᐸᓪᓕᐊᑐᐃᓐᓇᓚᖓᔪᑦ ᐊᑦᓱᕉᑎᑦᑎᓐᓂᒃ ᑲᔪᓯᑎᑦᓯᑎᓪᓗᑕ. 

ᑕᖅᑲᐅᖓ ᐊᐅᓚᓂᕆᔭᕗᑦ ᐃᓕᓐᓂᐊᑎᑦᓯᒍᑕᐅᔪᑦ ᓯᕗᓂᑦᓴᖏᓐᓂᒃ ᑭᖑᕚᒍᔪᓄᑦ ᑲᓇᑕᒥᐅᓄᑦ. ᑲᑦᓱᖓᐃᓐᓂᖃᖅᐳᒍᑦ 

ᐃᓚᒋᔭᐅᒋᐊᑦᓴᖅ ᑲᔪᓯᑎᑦᓂᕐᒧᑦ ᐅᑭᐅᖅᑕᖅᑐᖅ ᐱᒻᒪᕆᐊᓘᓪᓗᓂ ᐃᓚᒋᔭᐅᓂᖓᓂᒃ ᑲᓇᑕᒥ ᓇᔫᑎᓂᑦᑎᒍᑦ, 

ᖃᐅᔨᓴᕐᓂᑦᑎᒍᑦ, ᐃᓕᓐᓂᐊᑎᑦᓯᓂᑦᑎᒍᓪᓗ. ᑕᐃᒪᐃᑉᐸᒃᑲᒥᒃ, CANDAC−ᒥ ᐱᓕᕆᖃᑎᒌᑦᑐᑦ ᖃᐅᔨᓴᕐᓂᖃᖅᑐᑦ 

ᑲᔪᓯᑎᑦᓯᑦᓯᐊᕋᓱᐊᕐᓂᕐᒧᑦ ᑕᒪᑦᓱᒥᖓ ᓯᕗᓂᕐᒧᑦ. ᑐᓂᒪᓂᖃᖅᑐᒍᑦ ᑕᐃᒪᐃᓐᓂᐊᕆᐊᑦᓴᖅ ᐊᑦᑕᓇᙱᑦᑐᑎᒍᑦ 

ᑲᔪᓯᒍᓐᓇᖅᑐᑎᒍᓪᓗ.  

ᐃᓱᐊᓃᑦᑐᖅ A: ᐳᓚᕆᐊᖅᑐᑦ PEARL-ᒧᑦ 2022-ᒥ 

* ᓇᓗᓇᐃᖅᑐᑦ ᓯᕗᓪᓕᖅᐹᒥ ᐳᓛᕆᐊᖅᑐᑦ 

 

 

CANDAC-ᑯᓐᓂ ᐃᖅᑲᓇᐃᔭᖅᑎᐅᖏᑦᑐᑦ ᐳᓛᕆᐊᖅᑐᑦ PEARL-ᒧᑦ 2022-ᒥ 

 

CANDAC−ᑯᓐᓂ ᐃᖅᑲᓇᐃᔭᖅᑎᐅᖏᑦᑐᓂᒃ ᐳᓛᕆᐊᖅᑐᖃᔪᙱᑦᑐᖅ PEARL−ᒧᑦ 2022−ᒥ. 

 

 

 

CANDAC ᐃᖅᑲᓇᐃᔭᖅᑏᑦ ᐳᓛᕆᐊᖅᑐᑦ PEARL-ᒧᑦ 2022-ᒥ 

 

1.  ᐱᐊᕐ ᕗᒍᓪ PEARL ᐃᓂᖓᓄᑦ ᐊᖓᔪᖅᑳᖅ, ᓯᓚᑦᑐᓴᕐᕕᔾᔪᐊᖓᓂ ᑐᕌᓐᑐ 

2.  ᐋᓐᓄᓘ ᕼᐋᓪ, ᐊᐅᓚᑦᓯᔨ ᑎᐃᐅᓪᕼᐊᐅᓯ ᓯᓚᑦᑐᓴᕐᕕᔾᔪᐊᖓᓂ. 

ᐃᓱᐊᓃᑦᑐᖅ B: ᓇᓗᓇᐃᔭᐃᒍᑏᑦ ᓇᐃᓪᓕᑎᖅᓯᒪᔪᓂᒃ 
 

0PAL ᖁᕝᕙᓯᓐᓂᖃᙱᑦᑐᒥ PEARL ᖃᐅᔨᓴᕐᕕᒃ 

ACE ᓯᓚᐃᓐᓇᕐᒥ ᐃᓚᐅᕈᑎᓂᒃ ᖃᐅᔨᕐᓴᕐᓂᖅ 

ARQD ᐊᓂᖅᑎᕆᔭᐅᔫᑉ ᐱᐅᓂᖓᓂᒃ ᖃᐅᔨᓴᕐᓂᖅ 

ASI ᕿᓚᓕᒫᒥᒃ ᕿᒥᕐᕈᔾᔪᑎ 

BSRN ᑐᙵᕕᐅᔪᑦ ᐆᒻᒪᖅᑯᑎᓕᕆᓂᕐᒨᖓᔪᑦ ᑲᓲᒪᖃᑎᒌᑦ 

CAMS Copernicus ᓯᓚᐃᓐᓇᕐᒥᒃ ᖃᐅᔨᓴᕐᓂᕐᒧᑦ ᐱᔨᑦᓯᕋᖅᑏᑦ 

CANDAC ᑲᓇᑕᒥ ᑲᓲᒪᖃᑎᒌᑦ ᖃᐅᔨᓴᕐᓂᕐᒧᑦ ᓯᓚᐃᓐᓇᐅᑉ ᐊᓯᔾᔨᐸᓪᓕᐊᓂᖓᓂᒃ  

CFI ᑲᓇᑕᒥ ᑐᙵᕕᐅᔪᖅ ᓴᓇᑐᓂᕐᒧᑦ 

COVID-19 ᓄᕙᓐᓇᕐᔪᐊᖅ 2019 

CRL CANDAC Raman Lidar ᖃᐅᔨᓴᕈᑎ 

CSA  ᑲᓇᑕᒥ ᓯᓚᐃᓐᓇᓕᕆᓂᕐᒧᑦ ᑎᒥᐅᔪᑦ 

DIAL ᐊᔾᔨᒌᙱᑦᑐᓂᒃ ᒥᓗᑦᓯᓂᕐᒧᑦ ᖃᐅᔨᓴᕈᑎ 

EARC ᔪᕇᑲᒥ ᓈᓚᐅᓯᕆᔨᕋᓛᑦ ᑲᑎᑦᑕᖅᑐᑦ 

ECCC ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᐸᓪᓕᐊᓂᖓᓂᒃ ᑲᓇᑕᒥ 

ERWIN E-Region Wind Interferometer ᐊᓄᕆᓕᕆᓂᕐᒧᑦ ᖃᐅᔨᓴᕈᑎ 

FTS Fourier Transform Spectrometer ᓯᕿᓂᓕᕆᓂᕐᒨᖓᔪᑦ 

IASOA ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐊᐅᓚᓂᐅᔪᑦ ᖃᐅᔨᓴᕐᓂᕐᒧᑦ ᓯᓚᐃᓐᓇᕐᒥᒃ  

IR ᑖᖅᑐᒥ ᖃᐅᔨᓴᕈᑎ 

LEO ᐊᑉᐸᓯᑦᑐᖅ ᓄᓇᕐᔪᐊᑉ ᓯᓚᑖᓂ 

LIDAR ᖃᐅᔨᓴᕈᑎ ᐊᔾᔨᒌᙱᑦᑐᓂᒃ ᒥᓗᑦᑕᐅᒍᓐᓇᖅᑐᓂᒃ 

LN2 ᑭᓂᖅᑕᖅ Nitrogen 

MoU ᐊᖏᖃᑎᒌᒍᑎ 

MMCR MilliMetre ᓄᕗᔭᓂᒃ ᕿᒥᕐᕈᔾᔪᑎ 

MPL Micro-Pulse ᖃᐅᒪᓂᕐᒥᒃ ᖃᐅᔨᓴᕐᓃᑦ 

MPLNET Micro-Pulse ᖃᐅᒪᓂᕐᒥᒃ ᖃᐅᔨᓴᕐᓂᕐᒧᑦ ᑲᓲᒪᖃᑎᒌᑦ 

MSI ᑐᑭᓯᓂᐊᕐᓂᕐᒧᑦ ᐊᐅᓚᔾᔭᒋᐊᕈᑎᒻᒪᕆᒃ 

NDACC ᑲᓲᒪᖃᑎᒌᑦ ᖃᐅᔨᓴᕐᓂᕐᒧᑦ ᓯᓚᐃᓐᓇᐅᑉ ᐊᓯᔾᔨᐸᓪᓕᐊᓂᖓᓂᒃ 

NOAA ᑲᓇᑕᒥ ᐃᒪᕕᐅᑉ ᓯᓚᐃᓐᓇᐅᓪᓗ ᐊᐅᓚᑕᐅᓂᖓ 

NSERC ᑐᑭᓯᓂᐊᕐᓂᒧ ᐊᐅᓚᐅᓯᕆᓂᕐᒧᓪᓗ ᖃᐅᔨᓴᖅᑏᑦ ᑲᑎᒪᔨᖏᑦ ᑲᓇᑕᒥ  

OSIRIS ᓯᕿᓂᕐᒨᖓᔪᓄᑦ ᑖᖅᑐᒥᓗ ᕿᒥᕐᕈᔾᔪᑎᓄᑦ ᐊᐅᓚᓂᖅ 

PAHA ᕿᒥᕐᕈᔩᑦ ᓯᓚᐃᓐᓇᖓᓂᒃ ᖁᑦᓯᑦᑐᒥ ᐅᑭᐅᖅᑕᖅᑑᑉ 

PEARL ᐅᑭᐅᖅᑕᖅᑐᒥ ᓯᓚᐃᓐᓇᕐᒥᒃ ᖃᐅᔨᓴᕈᑎᓂᒃ ᖃᐅᔨᓴᕐᕕᒃ 

PI ᖃᐅᔨᓴᖅᓯᓪᓗᐊᑕᖅ 

SAFIRE ᖄᖓᓂ ᓯᓚᐅᓐᓇᐅᓪᓗᐅ ᐊᓯᔾᔨᖅᑕᕐᓂᖏᑦ, Irradiance ᐊᒻᒪᓗ Radiation Extension 

SAON ᑲᔪᓯᑎᑦᓯᓂᖅ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᑲᓲᒪᖃᑎᒌ5 

SAOZ Systeme D'Analyse par Observation Zenithale 

SCOSTEP ᑐᑭᓯᓂᐊᕐᓂᒧᑦ ᑲᑎᒪᔨᕋᓛᑦ ᓯᕿᓂᐅᑉ ᐊᐅᓚᓂᖏᓐᓅᖓᔪᓂᒃ 

SMPS ᕿᒥᕐᕈᒍᑎ ᓱᓇᐅᑉ ᐊᖏᓂᖓᓂᒃ 

STEM ᑐᑭᓯᓂᐊᕐᓂᖅ ᑐᑭᓯᐅᒪᓂᖃᕆᐊᓕᓐᓂᒃ ᐊᐅᓚᐅᓯᕆᓂᕐᒨᖓᔪᑦ ᓈᓴᐅᓯᕆᓂᖅ  

TCCON ᑲᑎᑦᓱᑎᒃ Carbon Column ᖃᐅᔨᓴᕐᓂᕐᒧᑦ ᑲᓲᒪᕕᒃ 

UV ᓯᕿᓂᕐᒨᖓᔪᑦ 

VHF ᖁᑦᓯᑦᑐᐹᓗᒻᒥᒃ ᑐᓴᕈᑎ 

  



ᒪᑉᐱᒐᖅ 11 ᐅᑯᓇᓂ 11−ᓂ 

 

 

ᐃᓱᐊᓃᑦᑐᖅ C: 

 

ᐋᖅᑭᓱᖅᑕᐅᓯᒪᓂᖏᓐᓄᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᑎᑕᐅᔪᑦ ᐃᒻᒥᒃᑯᑦ ᑎᑎᕋᖅᓯᒪᔪᓂ.  


